
14-yanvar kuni davlatimiz rahbari “Abu-
Dabi barqaror rivojlanish haftaligi” xalqaro 
sammitining ochilishi hamda barqaror 
rivojlanish sohasida Shayx Zoid nomidagi 
mukofotni topshirish marosimida ishtirok etdi.

Abu-Dabi barqaror rivojlanish haftaligi — 

bu 2008-yilda BAA hukumati va “Masdar” 
kompaniyasi tomonidan barqaror rivojlanish 
sohasidagi global muammolarni hal etish uchun 
tashkil etilgan xalqaro platformadir. Forumning 
maqsadi jahonda barqaror taraqqiyotni 
jadallashtirish, iqtisodiy, ijtimoiy va ekologik 

rivojlanishga koʻmaklashish, oziq-ovqat va suv 
xavfsizligini taʼminlash, energiya tejamkorligi 
va karbonsizlantirishni ilgari surishdan iborat.

Bu galgi sammit kun tartibiga “yashil” 
iqtisodiyot sohasida barqaror taraqqiyotni 
taʼminlash, innovatsiyalar va yangi 

texnologiyalarni joriy etish, energetika va 
oziq-ovqat xavfsizligi boʻyicha mintaqaviy 
hamkorlikni mustahkamlash masalalari 
kiritilgan.

Forum doirasida Amirliklar asoschisi — 
marhum Shayx Zoid Ol Nahayon nomi bilan 

ataluvchi barqaror rivojlanish sohasidagi 
yutuqlar uchun mukofot bilan taqdirlash 
marosimi ham oʻtkazildi. Bu galgi mukofotning 
“Global oʻrta  maktablar” nominatsiyasida 
Toshkent shahridagi Prezident maktabi gʻolib 
deb topildi.

Mukofotni Birlashgan Arab Amirliklari 
Prezidenti Shayx Muhammad bin Zoid Ol 
Nahayon topshirdi.

“YASHIL” IQTISODIYOT VA MINTAQAVIY O‘ZARO BOG‘LIQLIK — BARQAROR 

RIVOJLANISH VA GLOBAL XAVFSIZLIKNI TA’MINLASHNING ASOSIY SHARTI
Oʻzbekiston Respublikasi Prezidenti Shavkat Mirziyoyev Birlashgan Arab Amirliklari Prezidenti 

Shayx Muhammad Ol Nahayonning taklifiga binoan rasmiy tashrif bilan Abu-Dabi shahrida boʻlib turibdi.

Hurmatli anjuman ishtirokchilari!
Avvalambor, ushbu sammitga taklif 

qilganlari uchun aziz birodarim, Birlashgan 
Arab Amirliklari Prezidenti Shayx Muhammad 
Ol Nahayon Aʼlo Hazratlariga samimiy 
minnatdorlik izhor etaman.

Nufuzi yil sayin oshib borayotgan 
“Abu-Dabi barqaror rivojlanish haftaligi” 
Amirliklarning jadal taraqqiyot, innovatsiyalar, 
“yashil” iqtisodiyot va mintaqaviy bogʻliqlikni 
rivojlantirish boʻyicha xalqaro muloqot 
markazlaridan biriga aylanib borayotganining 
oʻziga xos ifodasidir.

Bu goʻzal diyorda “COP-28” — Jahon iqlim 
sammiti gʻoyat sermahsul va muvaffaqiyatli 
oʻtgani ham buning yana bir yaqqol tasdigʻidir.

Hurmatli delegatsiyalar rahbarlari!
Bugungi kunda energetika manbalarini 

diversifikatsiya qilish, ularning balansida 
uglevodorod ulushini keskin kamaytirish 
— iqlim oʻzgarishi oqibatlarini yumshatish, 
barqaror rivojlanish va global xavfsizlikni 
taʼminlashning asosiy shartidir.

Yangi Oʻzbekistonning strategik maqsadi 
— ekologik barqarorlikni taʼminlash, iqtisodiy 
oʻsishning resurslar tejamkorligiga asoslangan 
“yashil” rivojlanish modeliga oʻtishdir.

Shu bois, 2025-yilni Oʻzbekistonda 
 “Atrof-muhitni asrash va “yashil” iqtisodiyot 
yili” deb eʼlon qildik.

Kam uglerodli rivojlanish boʻyicha uzoq 
muddatli strategiya va “yashil” moliyalashtirish 
milliy dasturini ishlab chiqdik. Investitsiya 
loyihalarida “yashil” komponentlarni kelgusi 
besh yilda 50 foizgacha koʻpaytiramiz.

Shuningdek, Zararli gazlarni monitoring 
qilish va Milliy emissiya savdo tizimlarini joriy 
etamiz. 2030-yilgacha zararli chiqindilarni 35 
foizga qisqartirish va bu majburiyatni doimiy 
oshirib borishni reja qilganmiz.

“Yashil makon” dasturi doirasida shaharlar 
hududlarining kamida 30 foizi koʻkalamzor 
maydonlarga aylantiriladi. Qishloq 
xoʻjaligida suv tejovchi texnologiyalarni 
100 foiz tatbiq etish boʻyicha tizimli ishlar 
qilyapmiz.

Hurmatli sammit ishtirokchilari!
Tez surʼatlarda oʻsib borayotgan 

iqtisodiyotimizning energetikaga boʻlgan 

talabini toʻliq qondirish uchun biz “yashil” 
quvvatlarni jadal rivojlantiryapmiz.

Oʻtgan 5 yilda energetika sohasiga qariyb 20 
milliard dollar xorijiy investitsiyalar jalb qilindi 
va 9,6 gigavatt zamonaviy energiya quvvatlari 
ishga tushirildi. Jumladan, 3,5 gigavattli 14 
ta quyosh, shamol elektr stansiyalari va 300 
megavattli 2 ta saqlash tizimlari ishga tushirildi.

Hozirda xorijiy hamkorlar bilan qiymati 26 
milliard dollardan ziyod va umumiy quvvati 
24 gigavatt boʻlgan 50 dan ortiq yirik loyihalar 
amalga oshirilmoqda. 2030-yilga qadar 
mamlakatimizda qayta tiklanuvchi energiya 
ulushini 54 foizga yetkazishni reja qilganmiz.

Bugungi kunda “yashil” taraqqiyot 
Oʻzbekistonda umummilliy harakat darajasiga 
 koʻtarildi.

Mazkur yoʻnalishda mintaqaviy hamkorlikni 
yanada kuchaytirib, Markaziy Osiyoni “yashil” 
iqtisodiy rivojlanish va “toza energiya” 
markazlaridan biriga aylantirish niyatidamiz.

Qadimgi Buyuk ipak yoʻlini oʻzaro 
energetik bogʻliqlik orqali tiklash yoʻlida ham 
ilk qadamlarni tashladik. Yaqinda “COP-29” 
doirasida qozogʻistonlik va ozarbayjonlik 
hamkorlarimiz bilan imzolangan koʻp 
tomonlama bitim Yevropaga “yashil” energiyani 
eksport qilish imkoniyatini beradi.

Shuni alohida qayd etmoqchimanki, “yashil” 
energiya sohasida Birlashgan Arab Amirliklari 
bizning ishonchli va strategik hamkorimizdir. 
Soʻnggi yillarda Amirliklar bilan investitsiyalar 
portfeli 26 milliard dollardan oshdi. Ular 
orasida qayta tiklanuvchi energetika loyihalari 
asosiy lokomotiv boʻlmoqda.

Bugungi global sammit tashkilotchisi — 
“Masdar” kompaniyasi bilan umumiy quvvati 
1,5 gigavatt boʻlgan 5 ta elektr energiya 
obyektini ishga tushirdik. Yana 1,6 gigavattga 
teng 3 ta generatsiya loyihasi va qariyb 520 
megavatt soat energiya saqlash tizimlari barpo 
etiladi.

Bu kabi loyihalarni Amirliklarning 
boshqa yetakchi kompaniyalari hamda 
Saudiya Arabistoni, Qatar, Turkiya, Xitoylik 
sheriklarimiz bilan ham amalga oshiryapmiz.

Hurmatli anjuman ishtirokchilari!
Biz Markaziy Osiyoning quyosh, suv, 

shamol energiyasi hamda “yashil” vodorodni 

ishlab  chiqarish boʻyicha ulkan salohiyatini 
birgalikda rivojlantirishdan manfaatdormiz.

Dastlabki hisob-kitoblarga koʻra, faqat 
Oʻzbekistonning oʻzida 500 gigavatt quyosh, 
100 gigavatt shamol va 10 gigavatt gidroenergiya 
ishlab chiqarish salohiyati mavjud.

Mintaqamiz ulkan uran va oʻta muhim 
 strategik xomashyo zaxiralariga boy. Bu 
yoʻnalishda har bir xorijiy hamkorimizga 
barcha qulay shart-sharoitlarni yaratib berishga 
 tayyormiz.

Anjumanimizda ishtirok etayotgan 
nufuzli ilmiy markazlar, ekspert va olimlarni 
Toshkentda ochilgan “Yashil” universitet bilan 
tadqiqotlar va innovatsiya dasturlarini amalga 
oshirishda faol hamkorlikka chaqiramiz.

Mazkur universitet negizida Yer 
degradatsiyasi va choʻllanishga qarshi kurash 
boʻyicha xalqaro ilmiy tadqiqot tarmogʻini 
yaratishni taklif etmoqchiman.

Shu bilan birga, biz Dubay va Bokuda 
boʻlib oʻtgan “COP-28” va “COP-29” 
sammitlari va xalqaro forumlarda global 
iqlim oʻzgarishlarining salbiy oqibatlarini 
bartaraf etish uchun Iqlim tufayli yoʻqotish 
va zararlarni baholash boʻyicha xalqaro 
markazni taʼsis etish, daryo ekotizimlari 
xavfsizligini taʼminlash, Suv tejovchi 
texnologiyalar mintaqaviy xabini tashkil 
qilish, Oʻsimliklar genetik resurslari bankini 
yaratish tashabbuslarini ilgari surdik va 
barcha hamkorlarimiz bilan amaliy ishlarni 
boshlashga  tayyormiz.

Joriy yil Oʻzbekistonda oʻtishi 
rejalashtirilgan Markaziy Osiyoning 
global iqlim muammolariga bagʻishlangan 
konferensiyada umummintaqaviy Yashil 
taraqqiyot konsepsiyasini taqdim etamiz.

Shuningdek, 15-may — Xalqaro iqlim 
kunida Orolboʻyi mintaqasida boʻladigan 
Raqamli “yashil” tashabbuslar global yoshlar 
festivaliga vakillaringizni taklif etamiz.

Hurmatli doʻstlar!
Yangi Oʻzbekiston barqaror rivojlanish 

va “yashil” taraqqiyot yoʻlida butun dunyoga 
ochiqdir va barchangizni keng koʻlamli amaliy 
hamkorlikka chaqiramiz.

Soʻzimning yakunida anjuman ishiga katta 
muvaffaqiyatlar tilab qolaman.

Hurmatli askar va serjantlar, ofitser va 
generallar!

Muhtaram Qurolli Kuchlarimiz 
faxriylari!

Qadrli yurtdoshlar!
Siz, azizlarni, koʻp millatli butun 

xalqimizni Oʻzbekiston Qurolli Kuchlari 
tashkil etilganining 33 yilligi hamda 
Vatan himoyachilari kuni bilan samimiy 
muborakbod etaman.

Barchamiz uchun shon-sharaf timsoliga 
aylangan mana shu qutlugʻ ayyomda 
oʻz hayotini Vatan himoyasidek ulugʻ 
ishga bagʻishlagan botir va dovyurak 
oʻgʻlonlarimizni, muhtaram faxriylarimizni 
tabriklab, ularning shaʼniga eng ezgu 
tilaklarimizni izhor etamiz.

Sizlarning azmu shijoatingiz, el-
yurtga sadoqatingiz tufayli xalqi-
mizning tinch va osoyishta hayoti 
taʼminlanmoqda, mamlakatimizning 
mudofaa salohiyati mustahkamlanmoq-
da, milliy armiyamizning jangovar qo-
biliyati yuksalmoqda.

Yurtimiz boʻylab jasorat madhiyalari 
yangrayotgan bugungi ulugʻ kunlarda 
Vatan oldidagi burchini ado etish chogʻida 
halok boʻlgan qahramon harbiylarimizning 
soʻnmas xotirasi oldida barchamiz hurmat 
bajo keltiramiz.

Fursatdan foydalanib, mard va bahodir 
yurt posbonlarini tarbiyalagan barcha ota-
onalarga, harbiy xizmat davomida Vatan 
himoyachilariga togʻdek tayanch boʻlib 
kelayotgan ularning oila aʼzolariga chin 
qalbimdan minnatdorlik bildiraman.

Aziz doʻstlar!
Keyingi yillarda olib borayotgan keng 

koʻlamli islohotlarimiz tufayli Qurolli 
Kuchlarimiz mamlakatimiz mustaqilligi, 
chegaralarimiz daxlsizligi, xalqimizning 
tinch va osoyishta hayotini taʼminlashning 
chinakam kafolatiga aylanib bormoqda.

Barcha qoʻshin turlari zamonaviy qurol-
yarogʻ va texnika bilan taʼminlanmoqda. 

Harbiy xizmatchilarning jangovar va 
maʼnaviy tayyorgarligi uzluksiz oshib 
bormoqda. Milliy armiyamiz ular uchun, 
yoshlarimiz uchun mardlik va shon-sharaf 
maktabiga aylanmoqda.

Eng muhimi, xalq bilan armiya 
tobora yaqin boʻlib borayotgani harbiy 
soha rivojiga yangicha kuch va sifat 
bagʻishlamoqda.

Bugungi kunda navqiron avlodimiz 
oʻrtasida harbiy xizmatga qiziqish kuchayib, 
minglab yigit-qizlarimiz Vatan himoyasiga 
dadil bel bogʻlayotgani barchamizni 
cheksiz quvontiradi. Biz ana shunday 
oʻtyurak farzandlarimiz timsolida boʻlgʻusi 
qahramonlarimiz, Qurolli Kuchlarimizning 
boʻlajak ofitser va generallari, mohir 
qoʻmondonlarni koʻramiz.

Ayni vaqtda barchamiz yaxshi 
anglaymizki, hozirgi vaqtda, dunyo miqyosida 
turli xavf-xatarlar, qurolli toʻqnashuvlar 
tobora avj olib borayotgan oʻta murakkab 
vaziyatda Qurolli Kuchlarimizning jangovar 
salohiyatini, harbiy xizmatchilarning 
jismoniy va maʼnaviy shayligini oshirish 
har qachongidan ham dolzarb ahamiyat kasb 
etmoqda.

Shu munosabat bilan “Oʻzbekiston 
— 2030” strategiyasi asosida bu borada 
boshlagan ishlarimizni mutlaqo yangi 
sifat bosqichiga koʻtarishimiz shart. 
Xususan, Qurolli Kuchlarimizni yangi, 
modernizatsiya qilingan oʻt ochish 
tizimlari va texnika bilan taʼminlashni 
harbiy harakatlar teatri xususiyatlarini, 
qoʻshinlarni rivojlantirishning ustuvor 
yoʻnalishlarini hisobga olgan holda davom 
ettiramiz.

Harbiy xizmatchilarning intellektual 
salohiyatini yuksaltirish, yoshlarni 
vatanparvarlik ruhida tarbiyalash, 
maktablarda boshlangʻich harbiy taʼlim 
sifatini oshirish, oʻquvchi yoshlarni 
harbiy xizmatga tayyorlash ishlarini 
kuchaytirishga alohida eʼtibor qaratamiz.

Askar va ofitserlarning professional 
mahorati, harbiy bilim yurtlarida taʼlim-
tarbiya samaradorligini oshirish, malakali 
harbiy kadrlar zaxirasini yaratish doimo 
ustuvor vazifamiz boʻlib qoladi.

Harbiy xizmatchilar, ularning oila 
aʼzolari, Qurolli Kuchlarimiz faxriylarini 
ijtimoiy himoya qilish, har tomonlama 
qoʻllab-quvvatlash bundan buyon ham 
diqqatimiz markazida boʻladi.

Ana shu muhim vazifalarni bajarishda, 
hech shubhasiz, harbiy-maʼmuriy sektorlar, 
davlat va jamoat tashkilotlari hamda keng 
jamoatchilikning faol ishtiroki gʻoyat 
muhim ahamiyatga ega. Chunki xalq 
bilan muloqot va maslahat asosida, uning 
ishtirokida amalga oshirilgan ish albatta 
qudratli ijobiy kuchga ega boʻladi.

Umuman, bugungi kunda barchamiz 
— qaysi soha yoki tarmoqda, qanday 
lavozimda ishlamaylik, Vatan himoyachisi 
boʻlishimiz zarur. Bu talabni davrning oʻzi 
oldimizga qatʼiy vazifa qilib qoʻymoqda 
va xalqimiz ham bizdan aynan shuni 
kutmoqda.

Qadrli Vatan himoyachilari!
Ona yurt qalqonlari, tinchlik posbonlari 

sharaflanadigan mana shu quvonchli kunda 
siz, azizlarni shonli bayramingiz bilan yana 
bir bor chin dildan qutlayman.

Barchangizga muqaddas 
qasamyodingizga sodiq qolib, xizmat 
burchingizni yuksak darajada ado etishda 
mustahkam sogʻliq, ulkan muvaffaqiyatlar, 
oilaviy baxt, xonadonlaringizga tinchlik, 
fayzu baraka tilayman.

Jonajon Vatanimiz himoyasi yoʻlida 
hech qachon tolmang, yutuq va zafarlar 
doimo sizlarga yor boʻlsin!

 

Shavkat MIRZIYOYEV,
Oʻzbekiston Respublikasi 

Prezidenti, Qurolli Kuchlar 
Oliy Bosh Qoʻmondoni

Jamoatchilik muhokamasiga qoʻyilgan 
bu yilgi davlat dasturi loyihasida ilgari 
surilayotgan tashabbuslar nafaqat 
atrof-muhit holatini yaxshilash, balki 
davlat siyosatining asosiy tamoyili 
boʻlgan fuqarolarning hayot sifati va 
farovonligini oshirishga qaratilgani 
bilan ahamiyatlidir.

Prezidentimiz Shavkat Mirziyoyev maktab 
vakillari bilan uchrashib, ularni gʻalaba bilan 
qizgʻin tabrikladi.

Davlatimiz rahbari “Abu-Dabi barqaror 
rivojlanish haftaligi” sammitida nutq soʻzladi.

Sammitda Birlashgan Arab Amirliklari 
Prezidenti Shayx Muhammad Ol Nahayon, 
Ozarbayjon Respublikasi Prezidenti Ilhom 
Aliyev, Qozogʻiston Respublikasi Prezidenti 
Qosim-Jomart Toqayev, Italiya Respublikasi 
Bosh vaziri Jorja Meloni, Malayziya Bosh 
vaziri Anvar Ibrohim, Finlyandiya Respublikasi 
Bosh vaziri Petteri Orpo hamda qator boshqa 
mamlakatlarning davlat va hukumatlari, xalqaro 
tashkilotlar va moliyaviy institutlari rahbarlari 
ishtirok etdi.

Forumning kun tartibiga muvofiq, barqaror 
taraqqiyotni taʼminlash, innovatsiyalar, “yashil” 
iqtisodiyot va mintaqaviy oʻzaro bogʻliqlikni 
ilgari surish masalalari muhokama qilindi.

Davlatimiz rahbari oʻz nutqida bugungi 
kunda energetika manbalarini diversifikatsiya 
qilish, ulardagi uglevodorod ulushini keskin 
kamaytirish — iqlim oʻzgarishi oqibatlarini 
yumshatish, barqaror rivojlanish va global 
xavfsizlikni taʼminlashning asosiy sharti ekanini 
taʼkidladi.

Yangi Oʻzbekistonning strategik maqsadi 
— ekologik barqarorlikni taʼminlash, iqtisodiy 
oʻsishning resurslar tejamkorligiga asoslangan 
“yashil” rivojlanish modeliga oʻtishdir.

— Shu bois, 2025-yilni Oʻzbekistonda 
“Atrof-muhitni asrash va “yashil” iqtisodiyot 
yili” deb eʼlon qildik, — dedi Shavkat 
Mirziyoyev.

Oʻzbekiston Prezidenti yurtimizda Kam 
uglerodli rivojlanish boʻyicha uzoq muddatli 
strategiya va “yashil” moliyalashtirish milliy 
dasturi ishlab chiqilgani, investitsiya loyihalarida 
“yashil” komponentlar kelgusi besh yilda 50 
foizgacha koʻpaytirilishini qayd etdi.

Issiqxona gazlarini monitoring qilish va 
emissiya uchun kvotalar savdosi boʻyicha milliy 
tizimlarni joriy etish ishlari davom etmoqda. 
2030-yilga kelib, issiqxona gazlari chiqarilishini 
35 foizga qisqartirish va bu majburiyatni 
bosqichma-bosqich oshirib borish reja qilingan.

“Yashil makon” dasturi doirasida shaharlar 
hududlarining kamida 30 foizi koʻkalamzor 
maydonlarga aylantiriladi. Qishloq xoʻjaligida 
suv tejovchi texnologiyalarni 100 foiz tatbiq 
etish tizimli choralari koʻrilmoqda.

Shavkat Mirziyoyev tez surʼatlarda oʻsib 
borayotgan iqtisodiyotimizning energetikaga 
boʻlgan talabini toʻliq qondirish uchun “yashil” 
quvvatlar jadal rivojlantirilayotganiga eʼtibor 
qaratdi.

— Oʻtgan 5 yilda energetika sohasiga qariyb 
20 milliard dollar xorijiy investitsiyalar jalb 
qilindi va 9,6 gigavatt zamonaviy energiya 
quvvatlari ishga tushirildi. Jumladan, 3,5 
gigavattli 14 ta quyosh, shamol elektr stansiyalari 
va 300 megavattli 2 ta saqlash tizimlari ishga 
tushirildi, — dedi davlatimiz rahbari.

Hozirda xorijiy hamkorlar bilan qiymati 26 
milliard dollardan ziyod va umumiy quvvati 
24 gigavatt boʻlgan 50 dan ortiq yirik loyihalar 
amalga oshirilmoqda. 2030-yilga qadar 
mamlakatimizda qayta tiklanuvchi energiya 
ulushini 54 foizga yetkazish rejalashtirilgan.

— Bugungi kunda “yashil” taraqqiyot 
Oʻzbekistonda umummilliy harakat darajasiga 
koʻtarildi, — dedi Shavkat Mirziyoyev.

Davlatimiz rahbari mazkur yoʻnalishda 
mintaqaviy hamkorlikni yanada kuchaytirib, 
Markaziy Osiyoni “yashil” iqtisodiy rivojlanish 
va “toza energiya” markazlaridan biriga 
aylantirish muhimligini qayd etdi.

Qadimgi Buyuk ipak yoʻlini oʻzaro energetik 
bogʻliqlik orqali tiklash yoʻlida ham ilk qadamlar 
tashlandi. Yaqinda COP-29 sammiti doirasida 
Qozogʻiston va Ozarbayjon bilan imzolangan 
koʻp tomonlama bitim Yevropaga “yashil” 
energiyani eksport qilish imkoniyatini beradi.

— Shuni alohida qayd etmoqchimanki, 
“yashil” energiya sohasida Birlashgan Arab 
Amirliklari bizning ishonchli va strategik 
hamkorimizdir, — dedi Oʻzbekiston yetakchisi.

Soʻnggi yillarda Amirliklar bilan 
investitsiyalar portfeli 26 milliard dollardan 
oshdi. Ular orasida qayta tiklanuvchi energetika 
loyihalari asosiy lokomotiv boʻlmoqda.

“Masdar” kompaniyasi bilan umumiy 
quvvati 1,5 gigavatt boʻlgan 5 ta elektr energiya 
obyekti ishga tushirildi. Yana 1,6 gigavattga teng 
3 ta generatsiya loyihasi va qariyb 520 megavatt 
soat energiya saqlash tizimlari barpo etiladi.

Bu kabi loyihalar Amirliklarning boshqa 
yetakchi kompaniyalari hamda Saudiya 
Arabistoni, Qatar, Turkiya, Xitoylik sheriklar 
bilan ham amalga oshirilmoqda.

Prezident Shavkat Mirziyoyev mamlakatimiz 
Markaziy Osiyoning quyosh, suv, shamol 
energiyasi hamda “yashil” vodorodni ishlab 
chiqarish boʻyicha ulkan salohiyatini birgalikda 
rivojlantirishdan manfaatdor ekanini taʼkidladi.

Dastlabki hisob-kitoblarga koʻra, faqat 
Oʻzbekistonning oʻzida 500 gigavatt quyosh, 
100 gigavatt shamol va 10 gigavatt gidroenergiya 
ishlab chiqarish salohiyati mavjud.

Mintaqamiz ulkan uran va oʻta muhim 
strategik xomashyo zaxiralariga boy.

— Bu yoʻnalishda har bir xorijiy 
hamkorimizga barcha qulay shart-sharoitlarni 
yaratib berishga tayyormiz, — dedi Oʻzbekiston 
yetakchisi.

Prezidentimiz anjumanda ishtirok etayotgan 
nufuzli ilmiy markazlar, ekspert va olimlarni 
Toshkentda ochilgan “Yashil” universitet bilan 
tadqiqotlar va innovatsiya dasturlarini amalga 
oshirishda faol hamkorlikka chaqirdi.

Mazkur universitet negizida Yer 
degradatsiyasi va choʻllanishga qarshi kurash 
boʻyicha xalqaro ilmiy tadqiqot tarmogʻini 
yaratish taklif etildi.

Dubay va Bokuda boʻlib oʻtgan “COP-
28” va “COP-29” sammitlari hamda boshqa 
xalqaro forumlarda Oʻzbekiston global iqlim 
oʻzgarishlarining salbiy oqibatlarini bartaraf 
etish uchun qator tashabbuslarni ilgari surgan 
edi.

Iqlim tufayli yoʻqotish va zararlarni baholash 
boʻyicha xalqaro markazni taʼsis etish, daryo 
ekotizimlari xavfsizligini taʼminlash, Suv 
tejovchi texnologiyalar mintaqaviy xabini 
tashkil qilish, Oʻsimliklar genetik resurslari 
bankini yaratish shular jumlasidan.

— Bu borada barcha hamkorlarimiz bilan 
amaliy ishlarni boshlashga tayyormiz, — dedi 
Oʻzbekiston Prezidenti.

Davlatimiz rahbari joriy yil Oʻzbekistonda 
oʻtishi rejalashtirilgan Markaziy Osiyoning 
global iqlim muammolariga bagʻishlangan 
konferensiyada umummintaqaviy Yashil 
taraqqiyot konsepsiyasi taqdim etilishini 
aytdi.

Shuningdek, sammitda ishtirok etayotgan 
mamlakatlar vakillari 15-may — Xalqaro 
iqlim kunida Orolboʻyi mintaqasida boʻladigan 
Raqamli “yashil” tashabbuslar global yoshlar 
festivaliga taklif etildi.

Soʻzining yakunida mamlakatimiz yetakchisi 
Yangi Oʻzbekiston barqaror rivojlanish va 
“yashil” taraqqiyot yoʻlidagi keng hamkorlikka 
butun dunyoga ochiqligini qayd etdi.

 Prezident Shavkat Mirziyoyev Abu-Dabi 
shahriga tashrifning ishbilarmonlik tadbirlari 
doirasida Birlashgan Arab Amirliklari sunʼiy 
intellekt vaziri Umar bin Sulton al-Olama bilan 
uchrashuv oʻtkazdi.

Uchrashuvda “Presight” kompaniyasi rahbari 
Tomas Pramotedam, “AIQ” kompaniyasi rahbari 
Magjan Kenesbay va “Khazna” kompaniyasi 
rahbari Hasan al-Naqbi, Muhammad bin Zoid 
nomidagi Sunʼiy intellekt universiteti prezidenti 
Erik Sing ham ishtirok etdi.

“Presight”, “AIQ” va “Khazna” 
kompaniyalari katta maʼlumotlar tahlili va 
sunʼiy intellekt sohasida yetakchi kompaniyalar 
qatoriga kiradi. Muhammad bin Zoid universiteti 
sunʼiy intellekt sohasidagi tadqiqotlarga 
ixtisoslashgan dunyodagi birinchi oliy taʼlim 
muassasasi hisoblanadi.

Uchrashuvda Amirlik kompaniyalari bilan 
ilgʻor texnologiyalarni rivojlantirish va ularni 
turli sohalarga muvaffaqiyatli joriy etishga 
qaratilgan strategik sheriklikni kengaytirish 
yoʻllari koʻrib chiqildi.

Generativ sunʼiy intellektni ishlab chiqish, 
shu jumladan, energetika sohasida “katta 
til modellari”ni qoʻllash, Toshkentda yirik 
maʼlumotlarni qayta ishlash markazini tashkil 
etish borasida hamkorlikni kengaytirish boʻyicha 
kelishuvlarga erishildi.

Muhammad bin Zoid nomidagi Sunʼiy 
intellekt universiteti bilan almashinuvlarni 
faollashtirishga alohida eʼtibor qaratildi. 
Prezidentimiz talabalarni oʻqitish dasturini ishga 
tushirib, bu sohada yuqori malakali kadrlar 
tayyorlash boʻyicha “yoʻl xaritasi”ni qabul 
qilishni taklif etdi.

Ilmiy-tadqiqot laboratoriyalarini birgalikda 
ishga tushirish, texnologik klasterlar tashkil 
qilish va kontaktsiz toʻlov operatsiyalari uchun 
innovatsion yechimlarni joriy etish rejalari 
muhokama qilindi.

Davlatimiz rahbari Abu-Dabi shahriga 
tashrifi doirasida Birlashgan Arab Amirliklari 
investitsiyalar vaziri, “ADQ” xoldingi bosh 
ijrochi direktori Muhammad Hasan al-Suvaydiy 
boshchiligidagi ushbu mamlakat yetakchi 
kompaniyalari delegatsiyasi bilan uchrashuv 
oʻtkazdi.

Uchrashuvda “AD Ports Group” kompaniyasi 
rahbari Muhammad Juma al-Shamisiy, 
“Tadweer” rahbari Ali al-Daheriy, “Plenary 
Group” rahbari Mustafo Faxur va “DUCAB” 
rahbari Muhammad al-Kurashiy ishtirok etdi.

Ushbu kompaniyalar oʻz sohalarida jahon 
yetakchilaridan biri boʻlib, ularning jami 
aktivlari 200 milliard dollardan ziyodni tashkil 
etadi.

Yuqori texnologik tarmoqlarda amaliy 
hamkorlikni rivojlantirish va investitsiya 

portfelini kengaytirish imkoniyatlari koʻrib 
chiqildi.

BAA bilan iqtisodiyotning turli 
yoʻnalishlarida sheriklik jadal rivojlanib 
borayotgani katta mamnuniyat bilan qayd etildi. 
Investitsiyalarni ilgari surish, sanoat va ilgʻor 
texnologiyalarni rivojlantirish boʻyicha qoʻshma 
chora-tadbirlar amalga oshirilmoqda.

Har bir kompaniya bilan oʻzaro manfaatli 
hamkorlikni kengaytirish boʻyicha navbatdagi 
qadamlar belgilandi. Infratuzilmani 
rivojlantirish, shaharsozlik, energetika, transport 
va logistika, togʻ-kon sanoati, elektrotexnika, 
kommunal xoʻjaligi va boshqa sohalarda 
qoʻshma loyihalar haqida soʻz yuritildi.

Innovatsion texnologiyalarni joriy 
etish, nodir metall konlarini oʻzlashtirish, 
mintaqaviy temir yoʻllarni rivojlantirish 
va “quruq” portlar barpo etish, kabel 
mahsulotlarini ishlab chiqarish loyihalarini 
jadallashtirish, taʼlim va tibbiyot sohalarida 
DXSH loyihalarini ilgari surish yuzasidan 
kelishuvlarga erishildi.

Uchrashuv yakunida amaliy hamkorlikning 
barcha yoʻnalishlari boʻyicha “yoʻl xaritasi”ni 
qabul qilishga kelishib olindi.

Prezident Shavkat Mirziyoyev Birlashgan 
Arab Amirliklari energetika va infratuzilma 
vaziri Suhayl Muhammad al-Mazruiy 
boshchiligidagi delegatsiya bilan uchrashuv 
oʻtkazdi.

Uchrashuvda “Masdar” kompaniyasi rahbari 
Muhammad Jamil al-Ramahiy, “TAQA” rahbari 
Jasim Husayn Tabet, “TAQA Water Solutions” 
rahbari Ahmad al-Shamsiy va “Etihad Water & 
Electricity” rahbari Yusuf al-Ali ham ishtirok 
etdi.

Mazkur kompaniyalar energiya va suv 
taʼminoti, tozalash tizimlarini boshqarish 
sohasida jahondagi yetakchi ishlab chiqaruvchi 
va operatorlar hisoblanadi.

Mamlakatimizda “yashil” energetika, 
kommunal xizmat koʻrsatish tarmoqlarini 
modernizatsiya qilish va ichimlik suvi 
taʼminotini yaxshilash boʻyicha investitsiya 
loyihalarini amalga oshirish rejalari koʻrib 
chiqildi.

Davlatimiz rahbari energetika sohasidagi 
strategik sheriklik ikki tomonlama hamkorlikning 
lokomotivi boʻlib xizmat qilayotganini katta 
mamnuniyat bilan qayd etdi.

Bu borada umumiy qiymati 1,5 milliard 
dollarlik 5 ta loyiha birgalikda ishga tushirildi. 
Dekabr oyida Navoiy viloyatida quvvati 500 

megavatt boʻlgan shamol elektr stansiyasi ishga 
tushirildi, yana bir qator obyektlar qurilishi faol 
bosqichga kirgan.

Oʻzbekiston Prezidenti kompaniyalarning 
mamlakatimiz hududlarida mavjud issiqlik 
elektr stansiyalari quvvatlarini kengaytirish, past 
kuchlanishli elektr tarmoqlarini modernizatsiya 
qilish, yangi GESlar, elektr energiyasini saqlash 
tizimlari, yirik quyosh va shamol stansiyalari 
qurilishini jadallashtirish borasidagi rejalarini 
qoʻllab-quvvatladi.

Bundan tashqari, davlat-xususiy sheriklik 
tamoyillari asosida suv taʼminoti tarmoqlarini 
rivojlantirish va yangi tozalash inshootlarini 
barpo etish uchun keng imkoniyatlar mavjudligi 
qayd etildi.

Davlatimiz rahbari Abu-Dabi shahriga 
tashrifning ishbilarmonlik dasturi doirasida 
“AMEA Power” kompaniyasi rahbari Husayn 
al-Novays, “M42” kompaniyasi rahbari 
Hasan Jasim al-Novays va “IFFCO Group” 
kompaniyasi rahbari Sheroz Allanni qabul qildi.

“AMEA Power” — qayta tiklanuvchi 
energiya sohasida tez surʼatda rivojlanayotgan 
kompaniya. 20 mamlakatda umumiy quvvati 6 
gigavattdan ortiq boʻlgan loyihalar portfeliga 
ega. “M42” innovatsion texnologiyalardan 
foydalangan holda tibbiy xizmat koʻrsatish 
sohasida yetakchi kompaniyalardan biri 
hisoblanadi. “IFFCO Group” oziq-ovqat 
sohasida 100 dan ortiq brendlarni boshqaradi.

Energetika, innovatsiyalar, sogʻliqni saqlash 
va oziq-ovqat sanoatida qoʻshma loyihalarni 
ilgari surish hamda BAA kompaniyalari bilan 
innovatsion hamkorlikni kengaytirish masalalari 
koʻrib chiqildi.

“AMEA Power” kompaniyasi bilan hamkorlik 
jadal rivojlanib borayotgani mamnuniyat bilan 
qayd etildi. Shamol elektr stansiyalari, energiya 
saqlash tizimlarini qurish, neft-kimyo sohasida 
yuqori texnologik ishlab chiqarishlarni tashkil 
etish loyihalarini jadallashtirishga alohida 
eʼtibor qaratildi.

Bundan tashqari, “M42” kompaniyasi 
bilan genomika sohasida, “IFFCO Group” 
bilan esa oziq-ovqat sanoati va maishiy kimyo 
uchun ingrediyentlar ishlab chiqarishda oʻzaro 
manfaatli sheriklikni mustahkamlashga  eʼtibor 
qaratildi.

Prezident Shavkat Mirziyoyevning 
Birlashgan Arab Amirliklariga rasmiy tashrifi 
davom etmoqda.

OʻzA

“YASHIL” IQTISODIYOT VA MINTAQAVIY O‘ZARO BOG‘LIQLIK — BARQAROR 

RIVOJLANISH VA GLOBAL XAVFSIZLIKNI TA’MINLASHNING ASOSIY SHARTI

YANGI UYG‘ONISH DAVRI BOYCHECHAKLARI
VATANIMIZNING 

MUSTAHKAM QALQONLARI

Prezidentimiz Shavkat Mirziyoyev maktab 

vakillari bilan uchrashib, ularni gʻalaba bilan qizgʻin 
tabrikladi. 

Ushbu xabarni eshitgan elimizning koʻksi gʻururga 
toʻldi! Bir-birini Vatan himoyachilari kuni munosabati 
bilan tabriklayotgan yurtdoshlarimizning bayramona 

kayfiyati yanada koʻtarinki tus oldi. Endi ular yangi 
Oʻzbekistonning yana bir yutugʻi sabab faxr hissini 
izhor eta boshladi. 

Bularni kuzata turib, xalqimizning ajib bir odati 

yodimga tushdi. Azaldan bobo va momolarimiz bahor 

elchisi boʻlgan boychechakni koʻzga surtadi. Bahorga 
yetganiga shukrona aytib: “Omonlik, hech koʻrmaylik 
yomonlik”, deydi. Shu orqali xalqimiz boychechakni 

koʻziga toʻtiyo qiladi,  qadrlaydi. Chunki muzni yorib 
chiqqan boychechak bahorni, yorugʻ kunlar darakchisi 
ekanini yaxshi biladi.  

Dunyo sahnasida oʻzini koʻrsatib, yuksak 
mukofotga munosib koʻrilgan yoshlarimiz ham yangi 
Oʻzbekistonning boychechaklari, desak mubolagʻa 
boʻlmas. 

Jadal boshlangan islohotlarning ilk damlaridayoq 
taʼlim va tarbiyaga katta eʼtibor berildi. Yangi 
Oʻzbekiston — maktab ostonasidan, taʼlim-tarbiya 
tizimidan boshlanadi, degan gʻoya ilgari surildi. 
Bu oʻz-oʻzidan Uchinchi Renessans poydevorini 
qoʻyishdek ulugʻvor maqsad sari ilk qadamlar edi. 
Bugun ana shu buyuk maqsad yoʻlidagi ilk amaliy 

Xushxabar 

Toshkent shahridagi Prezident maktabi Shayx Zoid Ol Nahayon nomi 
bilan ataluvchi barqaror rivojlanish sohasidagi yutuqlar uchun mukofotning 
“Global oʻrta maktablar” nominatsiyasida gʻolib deb topildi. 

natija, taʼbir joiz boʻlsa,  Uchinchi Uygʻonish davrining 
ilk boychechaklari boʻy koʻrsatdi. 

Koʻrib turibmiz, dunyoda ekologik masalalar 
tobora dolzarblik kasb etib bormoqda. Toshkentdagi 

Prezident maktabi oʻquvchilari Pahlavon Gʻulomov, 
Asilbek Ashrapov va ularning ustozi Sohibxon Azizov 

esa oʻsha global muammoga yechim boʻladigan 
loyihasi bilan tanlovda ishtirok etdi. Ular yomgʻir 
suvini yigʻish va undan samarali foydalanish boʻyicha 
loyiha ishlab chiqdi. Shuning oʻziyoq yoshlarimiz 
olgan bilimlari, taʼlim-tarbiyasi sabab kelajakdagi 
xatarni oldindan his etgan holda, shunga munosib 

hozirlik koʻrib borayotganini anglatadi. 
Ular nafaqat masalaning mohiyatini tushun yapti, balki 

uni hal etish uchun munosib yechim ham taklif qilmoqda. 

Bogʻbonlar yaxshi biladi, koʻchatni unumdor yerga 
qadash bilan ish bitmaydi. Uni ekishdan oldin quyosh nuri 

tushishini toʻgʻri hisoblash, soʻng vaqtida parvarish qilish 
kerak. Yurtimiz ikki marta Uygʻonish davriga asos solgan 
ajdodlarimiz beshigi hisoblanadi. Buni oʻsha unumdor 
tuproqqa mengzash mumkin. Yangi Oʻzbekistonda 
taʼlimga qaratilayotgan eʼtibor sabab yoshlarimizning 
ilmiy salohiyati oshib bormoqda. Bu nihollar bir kun kelib, 

dunyo sahnidagi ulkan boqqa aylanishi tabiiy.

Tarixiy haqiqat shundaki, mamlakatda ijtimoiy-

iqtisodiy masalalar yechimini topaversa, jamiyatda 

oʻz-oʻzidan yuksalish, ilm-fanga boʻlgan qiziqish ham 
ortib boradi. Yangi Oʻzbekistonda barcha sohalardagi 

keng koʻlamli  islohotlar sabab bugun jamiyatimizda, 
xususan, yoshlarda taʼlim olishga, davr bilan hamnafas 
boʻlishga intilish kuchli. Bu Xalqaro IQ reyestrining 
yaqinda eʼlon qilgan hisobotida ham oʻz tasdigʻini 
topdi. Ushbu hisobotga koʻra, Oʻzbekiston oʻtgan 
yilgiga nisbatan 2,17 ball yuqorilab, ushbu reytingdagi 

koʻrsatkichini yaxshilashga erishgan. Bir qarashda bu 
kichik farq boʻlib tuyulishi mumkin. Ammo jamiyat 
ana shunday kichik, ammo muhim raqamlar orqali 

rivojlanib boradi. 

Yuqorida yoshlarimiz bugungi masalalar 

mohiyatini teran anglayotganini aytgan edik. Ana shu 

sabab ular ekologik masalaga oqilona yechim taqdim 

etdi. Bu esa yangi Oʻzbekiston ilgari surayotgan 
ezgu tashabbuslarga hamohang ekani bilan ham 

qadrli. Xususan, Prezidentimiz “Abu-Dabi Barqaror 

rivojlanish haftaligi” sammitida nutq soʻzlab, unda 
quyidagi fikrlarni aytib oʻtdi: “Markaziy Osiyoni 
“yashil” iqtisodiy rivojlanish va “toza energiya” 

markazlaridan biriga aylantirish niyatidamiz.

Qadimgi Buyuk ipak yoʻlini oʻzaro energetik 
bogʻliqlik orqali tiklash yoʻlida ham ilk qadamlarni 
tashladik. Yaqinda “COP-29” doirasida qozogʻistonlik 
va ozarbayjonlik hamkorlarimiz bilan imzolangan 

koʻp tomonlama bitim Yevropaga “yashil” energiyani 
eksport qilish imkoniyatini beradi”.

Tasavvur qiling, bir zamonlar ajdodlarimiz asos 

solgan, iqtisodiyotning, mamlakat taraqqiyotining qon 

tomiri boʻlgan karvon yoʻli yana qayta jonlansa... Bu 
shunchaki ajdodlar merosini davom ettirishgina emas, 

zamonga mos tarzda, davrning murakkab masalasiga 

yechim, degani. Axir ikki marta Uygʻonish davriga 
asos solgan ajdodlarimiz karvon yoʻli orqali dunyoga 
ilm-maʼrifat tarqatgan. Bugun esa biz “yashil” iqtisod 
orqali yaxshilik ulashmoqchimiz. Ana shunday ulkan 

marralarni bilim va tafakkuri bilan boshqalardan bir 

qadam oldinda boʻlgan yoshlar bilan qoʻlga kiritish 
mumkin. Bugungi yutuq ana shunday umidbaxsh 

tuygʻularni beradi. 
Yana bir gap, maqola avvalida ushbu xushxabar 

Vatan himoyachilari kuni munosabati bilan 

aytilayotgan tabriklarga hamohang boʻlib ketganini 
taʼkidladik. Nazarimizda bunda ham baxtli tasodif, 
taqdirning nozik ishorasi bor. Vatanni yuksak bilim 

va maʼrifatli shaxslargina himoya qila oladi. Shu 
bois, Qurolli Kuchlarimizni zamonaviy texnika bilan 

taʼminlash bilan birga ularning maʼnaviy salohiyatini 
oshirishga ham katta eʼtibor berilmoqda. 

Bugun ilm-maʼrifat ila yuqori marralarni egallab, 
Uchinchi Renessansning ilk nishonalari ekanini 

isbotlagan yoshlar ertaga tom maʼnoda,  Vatan 
himoyachilariga aylanadi! 

Boboravshan GʻOZIDDINOV, 
“Yangi Oʻzbekiston” muxbiri

O ʻ z b e k i s t o n  R e s p u b l i k a s i 
Qurolli Kuchlari tashkil etilganining 

33 yilligi hamda 14-yanvar — Vatan 

himoyachilari kuni munosabati bilan 

poytaxtimizda joylashgan muhtasham 

“Xalqlar doʻstligi” sanʼat saroyida 
tantanali marosim tashkil etildi.

Tadbirda davlat va jamoat arboblari, 

harbiylar, shoir va yozuvchilar hamda 

keng jamoatchilik vakillari ishtirok etdi.

Oʻzbekiston Respublikasi Qurolli 
Kuchlari tashkil etilganining 33 yilligi 

va Vatan himoyachilari kuni munosabati 

bilan Oʻzbekiston Respublikasi Prezidenti, 
Qurolli Kuchlar Oliy Bosh Qoʻmondoni 
 Shavkat  Mirziyoyevning bayram tabrigini 

Oʻzbekiston Respublikasi mudofaa vaziri, 
general-mayor Shuhrat Xolmuhamedov 

oʻqib eshittirdi.
Prezident tabrigida bugungi kunda 

barchamiz, qaysi sohada ishlamaylik, 

Vatan himoyachisi boʻlishimiz shartligi 
alohida taʼkidlanadi.

Tadbirning badiiy qismida Vatanimiz 

madhiyasi ijro etildi.

Shundan soʻng, Prezidentimiz 
tashabbusi bilan armiya tizimida taʼsis 
etilgan “Amir Temur jangovar bayrogʻi” 
mukofoti gʻolib boʻlgan Janubi-gʻarbiy 

Oʻz elini yovdan qoʻriqlagan, yurt shaʼnini ustun qoʻyib, oʻlimga tik boqqan 
sadoqatli insonlar qadri hamisha ulugʻdir. Boisi, hech bir xizmat Vatanni 
himoya qilish kabi chin maʼnoda ulugʻvorlik kasb etmaydi. Mardona kurashish, 
qahramonlik koʻrsatish ajdodlarimizdan bebaho hayotiy merosdir. 

maxsus harbiy okrug qoʻshinlari 
qoʻmondoni general-mayor Farhodjon 
Shermatovga tantanali ravishda 

topshirildi.

Darhaqiqat, tariximiz zarvaraqlariga 

bitilganki, xalqimiz boshiga ogʻir, 
sinovli kunlar tushganda, uning 

ozodligi, xavfsizligini himoya qilishga 

qodir mard farzandlar dushmanga 

qarshi mardonavor kurashgan. 

Toʻmaris, Spitamen, Muqanna, 
Jaloliddin Manguberdi, Amir Temur 
kabi sarkardalarning nomlari necha 

asrlar oʻtsa-da, xalqimiz qalbida mangu 
yashamoqda. Ularning jasoratini davom 

ettirib, yurt osoyishtaligi va ravnaqiga 

hissa qoʻshayotgan mard oʻgʻlonlar 
 faoliyati tantanali marosimda yana bir 

bor ulugʻlandi.
Shuningdek, tinch va osuda yurtni, 

istiqlolimiz va shu yoʻlda tolmay xizmat 
qilayotgan mardlar, burchiga sodiq 

harbiylarni tarannum etuvchi badiiy-

musiqiy chiqishlar namoyish etildi.

— Vatan himoyachilari kuniga 

bagʻishlangan tadbirda koʻp marta 
ishtirok etganmiz, — dedi Oʻzbekiston 
“Veteran” jangchi-faxriy va nogironlar 

birlashmasi raisi oʻrinbosari, Toshkent 
shahar kengashi raisi, polkovnik 

Rustam Sultonov. — Bu galgi 

marosimda harbiylar, sanʼatkorlarning 
yurt haqidagi chiqishlari har galgidan-

da toʻlqinlantirdi, desam mubolagʻa 
boʻlmaydi.  Koʻplab yoʻnalishlar qatori 
harbiy soha vakillariga davlatimiz 

tomonidan qaratilayotgan eʼtiborni 
ularning koʻzlaridan ham anglash 
mumkin. Haqiqatan, yurakka yetib 

boradigan dastur namoyishiga guvoh 

boʻldik. Tashkilotchilarga buning uchun 
minnatdorlik bildiramiz.    

Tantanali tadbirda Oʻzbekiston 
Respublikasi Bosh vaziri Abdulla 

Aripov, Oʻzbekiston Respublikasi Oliy 

Majlisi Senati Raisi Tanzila Norboyeva, 

Oliy Majlis Qonunchilik palatasi Spikeri 

Nuriddinjon  Ismoilov ishtirok etdi.

Abdulaziz RUSTAMOV,
OʻzA muxbiri

Boshlanishi 1-betda

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON

Xususan, loyihada “yashil” energetikani 
rivojlantirish hamda iqtisodiyot tarmoqlari va 
ijtimoiy sohada zamonaviy energiyatejamkor 
texnologiyalarni keng qoʻllash orqali iqtisodiyotda 
“uglerod izi”ni, yaʼni iqtisodiy faoliyatimiz 
va kundalik hayotimizda issiqxona gazining 
atmosferaga chiqarilishini kamaytirishga erishish 
maqsad qilingan.

Ushbu yoʻnalishda, birinchidan, 2025-yilda jami 
elektr energiyasi generatsiyadagi muqobil manbalardan 
foydalangan holda ishlab chiqilgan elektr energiyasi 
ulushini 26 foizga yetkazish rejalashtirilgan. Buning 
uchun umumiy quvvati 3,5 gigavattli 16 ta yirik quyosh 
va shamol stansiyacini ishga tushirish, umumiy quvvati 
160 megavattli yirik gidroelektr stansiyasini barpo 
etish koʻzda tutilgan.

Maʼnan eskirgan texnologiyalarni energiya tejovchi 
uskunalar va texnologiyalarga almashtirish ham 
rejalashtirilgan. Birgina misol: bu yoʻnalishda joriy 
yilda ichimlik suv tizimida eskirgan 746 ta nasos 
uskunasi energiya tejamkorlariga almashtirilishi 
moʻljallanmoqda.

Ikkinchidan, dastur loyihasida “yashil” 
transformatsiyaning yana bir muhim jihati — 
iqtisodiyotning resurslarni tejovchi hamda atrof-
muhitga salbiy taʼsirini kamaytirishga qaratilgan 
rivojlanish modeliga oʻtish maqsad qilingan. Bu borada 
loyihada koʻpgina tashabbuslar ilgari surilgan.

Masalan, biz uchun muhim hayotiy ahamiyat 
kasb etuvchi resurs — suvni tejashga katta eʼtibor 
qaratilmoqda. Jumladan, joriy yilda 1000 kilometr 
kanalni beton bilan qoplab, suv tejovchi texnologiyalar 
qamrovini 1,6 million gektarga yetkazish hisobiga 
yiliga qoʻshimcha 2,5 milliard kub metr suvni tejashga 
erishish maqsad qilingan.

holda velosipedlardan foydalanishni 
ragʻbatlantirish uchun maxsus yoʻlaklar 
qurish hamda velosiped ijarasi xizmatlarini 
kengaytirish va undan foydalanishga 
sharoitlar yaratish, jamoat transport tizimiga 
elektr avtobuslar va taksilarni kiritish aholini 
“yashil” transport vositalarini tanlashga 
undaydi.

Elektr transport vositalari uchun 
quvvatlantirish stansiyalari tarmogʻini 
kengaytirish ham muhim ahamiyatga 
ega. Bu nafaqat transport ekologiyasini 
yaxshilaydi, balki iqtisodiy samaradorlikni 
ham taʼminlaydi.

Har yili sayyoramizda milliardlab tonna 
plastik chiqindi yigʻiladi va  bu tabiatga jiddiy 

Loyihada mamlakatimizni kompleks 
rivojlantirish yuzasidan barcha soha va 
yoʻnalishlar boʻyicha joriy yil uchun ustuvor 
maqsad va vazifalar belgilangan. Lekin 
asosiy urgʻu yil nomidan kelib chiqib, atrof-
muhitni asrash, yashillikni kengaytirish, 
“yashil” iqtisodiyotni rivojlantirish masalasiga 
qaratilgan.

— Ekologik muammolarni hisobga olgan 
holda, mamlakatimizda joriy yil Atrof-muhitni 
asrash va “yashil” iqtisodiyot yili deb eʼlon 
qilindi, — deydi Ekologiya, atrof-muhitni 
muhofaza qilish va iqlim oʻzgarishi vazirligi 
bosh mutaxassisi Oʻlmas Sobirov. — Shu 
munosabat bilan davlat dasturi loyihasida “Yashil 
makon” umummilliy loyihasini izchil davom 
ettirib, joriy yilning oʻzida 257 ta yashil bogʻ 
barpo etish, shuningdek, atrof-muhitga salbiy 
taʼsir koʻrsatuvchi yirik korxonalar atrofida oʻn 
million tup koʻchat ekish belgilangan. Natijada 
yil yakuni boʻyicha yurtimizda yashillik darajasi 
14 foizdan oshadi.

Orol dengizi tubida 100 ming gektar “yashil” 
maydon barpo etish va Orolboʻyi mintaqasidagi 
oʻrmonlar hududini 2,1 million gektarga 

IQTISODIYOT  “YASHIL 
TRANSFORMATSIYASI”

“BIR  MILLION  YASHIL  OILA”

BU BO‘YICHA KO‘LAMDOR 

VAZIFALAR NAZARDA TUTILYAPTI
Prezidentimizning “Oʻzbekiston – 2030” strategiyasini “Atrof-muhitni 

asrash va “yashil” iqtisodiyot yili”da amalga oshirishga oid davlat dasturi va uni tasdiqlash 
toʻgʻrisida”gi farmoni loyihasi iqtisodiyotimizning “yashil” transformatsiyasi boʻyicha kompleks 

chora-tadbirlarni oʻz ichiga olgan.

Umid YOQUBXOʻJAYEV,
Oliy Majlis Qonunchilik 
palatasi deputati

Shuningdek, atrof-muhitga taʼsir koʻrsatish 
boʻyicha I va II toifalarga mansub korxonalarning 
ekologik ishlab chiqarishga oʻtishdagi harakatlarini 
ragʻbatlantirish maqsadida ularga qator imtiyozlar 
berilishi koʻzda tutilmoqda.

Ushbu dasturiy hujjatda tadbirkorlik subyektlarining 
atrof-muhitga ehtiyotkorona munosabati hamda tabiiy 
resurslardan oqilona foydalanish modeliga asoslangan 
iqtisodiy faoliyatga oʻtishi qoʻllab-quvvatlanib, bu 
borada davlat tomonidan qator qulaylik va imtiyozlar 
berilishi rejalashtirilgan. Masalan, tadbirkorlik 
faoliyatini moliyalashtirish va davlat tomonidan 
qoʻllab-quvvatlashda faoliyatning atrof-muhitga 
taʼsirini eʼtiborga oluvchi yangi “yashil” kredit va 
subsidiyalash mexanizmlari taklif etilmoqda. Bu 
borada tegishli imtiyoz va ustunlikdan foydalanishi 
uchun 2025-yil 1-sentabrdan boshlab tadbirkorlik 
subyektlarini “yashil” tadbirkor sifatida eʼtirof etish 
mexanizmini ham joriy qilish rejalashtirilgan.

Uchinchidan, nazarimda, dasturda “yashil” 
transformatsiyaning drayverlaridan biri boʻlgan 
“yashil” isteʼmol madaniyatini va umuman, aholi 
orasida ekologik madaniyatni oshirishga qaratilgan 
qator tashabbuslar oʻz ifodasini topgan.

Jumladan, bu yoʻnalishda “Ekofaol fuqaro”, 
“Yashil oila”, “Eng toza mahalla” va “Eng yashil 
mahalla” kabi aholi va hududlarning atrof-muhitga 
ehtiyotkorona munosabatda boʻlishini moddiy jihatdan 
ragʻbatlantiruvchi, ularga ayrim imtiyozlar taqdim 
etuvchi tashabbuslar ilgari surilmoqda.

Bu yilgi dastur loyihasida barqaror “yashil” 
transformatsiya jarayonini taʼminlovchi omil — ilmiy 
faoliyat va kadrlar tayyorlash masalasiga ham alohida 
ahamiyat qaratilgan.

Xususan, bu yoʻnalishda inson kapitalini yuksaltirish 
maqsadida 2025/2026-oʻquv yilidan Markaziy 
Osiyo atrof-muhit va iqlim oʻzgarishini oʻrganish 
universiteti ekologiya, atrof-muhitni muhofaza qilish 
va iqlim oʻzgarishi kabi taʼlim yoʻnalishlari hamda 
mutaxassisliklari boʻyicha yetakchi oliy taʼlim 
tashkiloti etib belgilanmoqda.

Ushbu taʼlim tashkilotida “sirkulyar iqtisodiyot” 
taʼlim yoʻnalishida kadrlar tayyorlash, shuningdek, 
Qoraqalpogʻiston Respublikasi, viloyatlar va Toshkent 
shahrida universitetning “yashil” texnikumlari faoliyati 
yoʻlga qoʻyilishi rejalashtirilmoqda.

Bundan tashqari, tabiiy fanlar, muhandislik-texnika, 
iqtisodiyot va moliya yoʻnalishlaridagi davlat oliy 
taʼlim tashkilotlarida “Atrof-muhitni muhofaza qilish 
va yashil rivojlanish” fani va oʻquv dasturlari kiritilishi 
ham belgilangan.

Davlat dasturi iqtisodiyotimizning uygʻun “yashil” 
transformatsiyasini amalga oshirish asnosida uning 
dunyo bozoridagi raqobatbardoshligini, hayotimizning 
iqlim oʻzgarishiga moslashishini taʼminlash, iqlim 
oʻzgarishining salbiy oqibatlarini yumshatish hamda 
aholining yashash sifatini yaxshilash va iqtisodiy 
oʻsishning yangi, “yashil rivojlanish” modeliga oʻtishini 
taʼminlovchi muhim dasturiy hujjat boʻlmoqda.

Davlat dasturi loyihasi muhokamada

Jamshid SHARIPOV,
“Taraqqiyot strategiyasi” 
markazi boʻlim boshligʻi

Umummilliy harakat 
ishtirokchilari 

ragʻbatlantiriladi
Taʼkidlash joizki, “Bir million yashil 

oila” umummilliy harakati doirasida maxsus 
platforma ishga tushirilib, unda:

— bir kecha-kunduz davomida kamida 
oʻn ming qadam yurishni targʻib qilish;

— yuqori koʻrsatkichlarga erishganlarga 
“Ekofaol fuqaro” maqomini berish hamda 
ular uchun davlat xizmatlaridan foydalanishda 
10 foiz chegirma va davlat ulushi 50 foizdan 
yuqori boʻlgan banklarda isteʼmol kreditini 
olishda chegirma taqdim etish;

— oilaning barcha voyaga yetgan aʼzolari 
“Ekofaol fuqaro” maqomini olganda, 
ushbu oilaga “yashil oila” maqomini berish 
hamda ularga har yili lotereya orqali 14 ta 
elektromobil berish;

— aholisining yarmi “yashil oila” 
maqomini olgan mahallalarda “Eng 
toza mahalla” va “Eng yashil mahalla” 
tanlovlarini oʻtkazish va gʻolib boʻlgan 
mahallalar jamgʻarmasiga bolalar 
maydonchasini qurish, yashil bogʻ yaratish 
hamda chiqindi yigʻish maydonchalarini 
qurish, chiqindi konteynerlarini oʻrnatishga 
500 million soʻm ajratish belgilangan.

Kelajak uchun masʼuliyat
“Bir million yashil oila” harakati nafaqat 

ekologik muammolarni hal etishga qaratilgan, 
balki kelajak avlodlar uchun ham toza va 
sogʻlom muhit yaratish maqsadiga xizmat 
qiladi. Har bir insonning ushbu tashabbusdagi 
ishtiroki muhim ahamiyatga ega.

Tabiatga ehtiyotkorona munosabat va 
tejamkorlik jamiyat madaniyatining ajralmas 
qismiga aylanishi zarur. Davlat tomonidan 
koʻrilayotgan chora-tadbirlar esa har bir 
fuqaro uchun qulay sharoitlar yaratishga 
qaratilgan. 

Oʻylaymizki, ushbu yoʻnalishda amalga 
oshiriladigan chora-tadbirlar nafaqat 
ekologik, balki ijtimoiy-iqtisodiy jihatdan 
ham foydali boʻladi. Toza havo, resurslarni 
tejash va isrofgarchilikni kamaytirish orqali 
biz nafaqat oʻz hayotimiz sifatini, balki 
butun sayyora aholisining turmush tarzini 
yaxshilashga qadam qoʻyamiz.

Zero, toza havo, sogʻlom muhit va 
barqaror resurslar bilan taʼminlangan kelajak 
uchun hammamiz birdek masʼul ekanimizni 
unutmasligimiz kerak. 

Harakatda — baraka
Bugungi dunyoda ekologik 

muammolarning keskinlashuvi, tabiiy 
resurslarning cheklangani va ulardan 
notoʻgʻri foydalanish kabilar hal etilishi 
zarur boʻlgan dolzarb masalalarga aylandi. 
Oʻzbekistonda ham bu borada samarali 
choralar koʻrilmoqda. Mamlakatimizda 
2025-yilning Atrof-muhitni asrash va 
“yashil” iqtisodiyot yili deb eʼlon qilinishi 
ekologik masalalarga davlat darajasida 
eʼtibor qaratilayotganidan dalolatdir. 
Shuningdek, “Oʻzbekiston — 2030” 
strategiyasini amalga oshirish doirasida 
mazkur muammoga koʻproq eʼtibor 
berib ishlab chiqilgan 2025-yil uchun 
Davlat dasturi loyihasi ham jamoatchilik 
muhokamasiga qoʻyildi.

Mazkur loyihada “Bir million yashil 
oila” umummilliy harakatiga alohida oʻrin 
ajratilgan, uning asosiy maqsadi ekologik 
madaniyatni rivojlantirish, aholini tabiatga 
ehtiyotkorona munosabatda boʻlishga 
jalb qilish va ekologik faol hayot tarzini 
targʻib qilishdir. Bu harakat doirasida bir 
qator dolzarb yoʻnalishlarda amaliy chora-
tadbirlar koʻrilishi rejalashtirilgan.

Kunlik yurish va yugurish
Jamiyatdagi ortiqcha va samarasiz 

xarajatlar, shuningdek, sogʻliq bilan bogʻliq 
zamonaviy muammolar turmush tarzining 
harakatsizligi bilan bevosita bogʻliq. Moddiy 
jihatdan qaraganda, avtomobil yoqilgʻisiga 
ketadigan mablagʻ hamda transport 
vositalarining atrof-muhitga yetkazadigan 
zarari dolzarb masalaga aylanmoqda.

Shu bois, “Bir million yashil oila” 
harakati kundalik yurish va yugurishni hayot 
tarziga aylantirishni oʻz oldiga maqsad qilib 
qoʻygan. Ushbu tashabbus doirasida turli 
sport tadbirlari, ommaviy marafonlar, oilaviy 
yugurish musobaqalari tashkil etiladi va faol 
targʻibot ishlari olib boriladi. Bu nafaqat 
shaxsiy salomatlikni yaxshilaydi, balki 
avtomobillardan foydalanishni qisqartirish 
orqali havo ifloslanishini kamaytirishga ham 
xizmat qiladi.

Transport dunyo miqyosida atmosferani 
ifloslantiruvchi asosiy vositalar qatoridan 
joy olgan. Shaharlardagi yoʻl harakatini 
ekologik xavfsiz tarzda tashkil etish “Bir 
million yashil oila” harakatining muhim 
yoʻnalishlaridan biridir.

Bugungi kun talablaridan kelib chiqqan 

SOYALI  SAYR  KO‘CHALARI
YO‘LAKLARNI SALQIN 

HARORAT BILAN TA’MINLAYDI

Jamoatchilik muhokamasiga qoʻyilgan 
bu yilgi davlat dasturi loyihasida ilgari 
surilayotgan tashabbuslar nafaqat 
atrof-muhit holatini yaxshilash, balki 
davlat siyosatining asosiy tamoyili 
boʻlgan fuqarolarning hayot sifati va 
farovonligini oshirishga qaratilgani 
bilan ahamiyatlidir.

yetkazish, “Yashil makon” umummilliy loyihasi 
va “Mening bogʻim” loyihasi doirasida 200 
million tup daraxt hamda buta koʻchati ekish, 
yashil bogʻ va yashil parklarda quyosh paneli 
yordamida quvvatlanuvchi yoritkichlardan 
foydalanish nazarda tutilmoqda.

Bundan tashqari, ichimlik suv masalasiga 
ham alohida eʼtibor qaratilmoqda. Davlat dasturi 
loyihasida yiliga qoʻshimcha 2,5 milliard kub 
metr suvni tejashga erishish, 390 ming gektar 
maydonning suv taʼminotini yaxshilash koʻzda 
tutilmoqda.

— Suv resurslarini muhofaza qilish 
maqsadida ushbu dastur loyihasida 1000 
kilometr kanalni beton bilan qoplab, suv 
tejovchi texnologiyalar qamrovini 1,6 million 
gektarga yetkazish hisobiga yiliga qoʻshimcha 
2,5 milliard kub metr suvni tejashga erishish 
belgilanmoqda, — deydi Ekologiya, atrof-
muhitni muhofaza qilish va iqlim oʻzgarishi 
vazirligi bosh mutaxassisi Javohir Musayev. 
— Bundan tashqari, 1800 kilometr ichimlik va 
oqova suv tarmogʻi, 77 ta ichimlik va oqova suv 
inshooti qurilishi hamda rekonstruksiya qilinishi 
koʻzda tutilmoqda. Shu bilan birga, ichimlik 
suv tizimidagi maʼnan eskirgan 746 ta nasos 
uskunasi energiyatejamkorlariga almashtiriladi, 
hududlarda 65,2 megavatt quvvatga ega quyosh 
panellari, suv inshootlari va magistral suv 
tarmoqlariga 955 ta zamonaviy suv hisoblagich 
oʻrnatiladi.

Barcha ichimlik suv taʼminoti 
korxonalarida sifat monitoringini yuritish 
va maʼlumotlarni boshqarish markazlari 
faoliyatini yoʻlga qoʻyish ham bu boradagi 
ishlar samaradorligini yaxshilashda katta 
ahamiyat kasb etadi.

Farmon loyihasida 2025-yil 1-maydan 
boshlab Toshkent va Nukus shaharlari hamda 
viloyat markazlarida atrof-muhit, fuqarolar 
salomatligiga zarari yuqori boʻlgan yangi 
loyihalarni amalga oshirishga taqiq qoʻyish 
taklif etilyapti.

Mamlakatimizda 1000 dan ortiq 
ishlab chiqarish korxonasi mavjud. Ular 
yil davomida oʻrtacha 12 million tonna 
tuproqni xomashyo sifatida ishlatadi. Bu 
esa, oʻz navbatida, tuproq degradatsiyasiga, 
gʻisht ishlab chiqarish jarayonida juda 
katta hajmdagi koʻmir va gaz yoqilishi 
natijasida atmosferaga turli zaharli moddalar 
chiqishiga sabab boʻladi. Shu bois, joriy yil 

1-avgustdan boshlab pishgan gʻisht ishlab 
chiqarishda muqobil texnologiyalardan keng 
foydalanishga oʻtish maqsadida devorbop 
materiallar (penoblok, gazoblok)dan keng 
foydalanuvchi qurilish tashkilotlariga 
“Shaffof qurilish” platformasida ustuvorlik 
berilishi, 2026-yil 1-yanvardan boshlab 
pishgan va xom gʻisht ishlab chiqarishda 
yer va yer qaʼridan foydalanganlik uchun 
soliq stavkasini 10 barobar oshirish koʻzda 
tutilmoqda.

Davlat dasturi loyihasiga koʻra, joriy yilda 
mahallalarning ekologik qiyofasini yaxshilash, 
yashillik darajasini oshirish, ekologik jihatdan 
qulay va farovon yashash muhitini shakllantirish 
maqsadida aholi uchun piyodalar va velosiped 
yoʻlaklarida daraxtlar va oʻsimliklar ekish orqali 
32 ta shaharda “Soyali sayr koʻchalari” tarmogʻi 
yaratiladi. Bunda yoʻlning ikki chetiga soya 
beradigan keng tojli, yaʼni yaproqli manzarali 
daraxt koʻchatlari ekilib, tejamkor sugʻorish 
tizimi va albatta, ularni parvarishlash yoʻlga 
qoʻyiladi. Shu orqali aholi yuradigan asosiy 
yoʻlaklarda salqin haroratni ushlab turish 
maqsad qilinmoqda.

Loyihada barcha sohalarda juda katta maqsad 
va vazifalar belgilangan. Biz baʼzi jihatlarga 
toʻxtaldik, xolos. Yurtdoshlarimiz mazkur hujjat 
loyihasi bilan yaqindan tanishib, u boʻyicha 
bildiradigan taklif va munosabatlari “Oʻzbekiston 
— 2030” strategiyasida belgilangan keng 
koʻlamli maqsad va vazifalarni joriy yilda 
samarali amalga oshirishga, pirovardida kelajak 
avlod kamoloti uchun xizmat qiladi. Zero, 
2025-yildagi davlat dasturi loyihasida koʻzda 
tutilayotgan barcha yoʻnalishlardagi maqsad 
va vazifalar ertangi kunimizni yanada farovon 
qilishda muhim oʻrin tutadi.

Lutfulla SUVONOV,
“Yangi Oʻzbekiston” muxbiri

zarar yetkazadi. Sababi plastik mahsulotlar 
asrlar davomida parchalanmasdan qoladi 
va atrof-muhitni ifloslantiradi. Shuning 
uchun plastikdan foydalanishni 
cheklash va uning oʻrnini bosuvchi 
ekologik mahsulotlarni keng 
joriy etish harakatning ustuvor 
vazifalaridan biridir.

Dastur doirasida qayta 
ishlanadigan materiallardan 
ishlab chiqarilgan sumkalar, 
idish va boshqa mahsulotlarni 
targʻib qilish koʻzda tutilgan. 
Shuningdek,  plast ikdan 
foydalanishni  cheklash 
boʻy icha  qonunch i l ikn i 
takomillashtirish va ishlab 
chiqaruvchilar uchun iqtisodiy 
ragʻbatlantiruvchi choralar koʻrish 
maqsadga muvofiq.

Isrofgarchilikning oldi 
olinadi

Bugungi kunga kelib, har yili katta 
miqdorda oziq-ovqat isrof qilinadi, bu 
nafaqat iqtisodiy yoʻqotishlar, balki 
resurslarning bekor sarflanishiga ham olib 
keladi. Harakat doirasida aholini oziq-
ovqatni tejash madaniyatiga oʻrgatish, 
turli aksiya va dasturlarni yoʻlga qoʻyish 
rejalashtirilmoqda.

“Bir million yashil oila” harakati 
doirasida oziq-ovqatni samarali isteʼmol 
qilishni targʻib qilish, shu jumladan, turli 
aksiyalar, koʻrgazma va ommaviy axborot 
vositalari orqali oziq-ovqatni tejashga 
alohida eʼtibor beriladi. 

Suv, gaz va elektr energiyasini tejash 
nafaqat iqtisodiy jihatdan samarali, balki 
ekologik barqarorlikni taʼminlashning asosiy 
omillaridan biridir. Masalan, suvni isrof 
qilish global suv tanqisligi muammosini 
yanada kuchaytiradi, elektr energiyasini 
ortiqcha ishlatish esa uglerod gazini oshiradi.

Davlat dasturi doirasida suv, gaz va elektr 
energiyasini tejovchi texnologiyalarni keng 
joriy qilish, masalan, tomchilatib sugʻorish 
yoki zamonaviy filtrlardan foydalanish, aholi 
oʻrtasida energiya tejovchi lampalar, maishiy 
texnika va qurilmalardan foydalanishni 
targʻib qilish ishlari yoʻlga qoʻyiladi.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON

Tomorqachilik

Kambag‘allikdan farovonlik sari

Bu orada yaqin oʻrtogʻi xorijga ishga 
ketayotganini aytib, uni ham hamroh boʻlishga 
undadi. Chetda yaxshi ish borligini, koʻproq 
mablagʻ ishlab topish mumkinligini taʼkidlab, 
uni qiziqtirdi. Bir oz ikkilanish boʻlsa-da, Sarvar 
baribir oʻrtogʻiga qoʻshilib xorijga ketdi. 

Chet elda ham oson emasdi. Bir oy ishlashsa, 
ikki-uch oy bekor qolib ketar, gohida boshpanasiz 

koʻchada qolgan paytlari ham boʻldi. Kam emas, 
ikki yil yurib, arzirli mablagʻ ishlab topolmay, 
ortga qaytmasdan iloji qolmadi. 

Uyiga kelgach, oilasidagilarning taklifi bilan 
mahallasida faoliyat olib borayotgan hokim 

yordamchisiga uchrashdi. Uning qiziqishlarini 

oʻrganib chiqqan hokim yordamchisi 
imtiyozli kredit ajratib berishni taklif etdi. 

Qisqa fursatda 33 million soʻm olgan Sarvar 
Nurmatov oʻzi yashayotgan “Chiroqchi” 
mahalla fuqarolar yigʻini hududida shinamgina 
erkaklar sartaroshxonasini ochishga erishdi. 

Bugun u aholi xizmatida. Bundan tashqari, 

— Shu hududda unib-oʻsganman. Qarasam, 
ushbu imorat qarovsiz qolib ketyapti.  U 
shahrimizga kirish yoʻlida boʻlgani bois, 
mehmonlarni kutib olishga qulay ekan deb 

oʻyladim. Natijada bugungi kunda 40  oʻrinli 
mehmonxona ishga tushirildi va 6 kishini 
doimiy ish bilan taʼminladim, — deydi tadbirkor 
yigit Jandos. — Mehmonxonamizga chet 
davlatdan koʻplab turistlar kelmoqda. Shu bois, 
biznesimizni rivojlantirish maqsadida transport 
xizmatini ham  yoʻlga qoʻymoqchimiz. Kelgan 
mehmonlar uchun tarixiy joylarga sayohatlar 
uyushtiramiz. 

Jandos Quandikov oʻz loyihasini amalga 
oshirish uchun bankdan 280 million soʻm 
kredit olgandi. Uni yopib, tadbirkorligini 
kengaytirish maqsadida bankdan yana 100 
million soʻm kredit rasmiylashtirdi. Oʻzidagi 
qiziquvchanlik, intilishi baland tadbirkor 
oʻgʻil bolalar uchun zamonaviy musiqa 
maktabini tashkil etib, barcha zarur musiqiy 
asbob-uskunalar bilan jihozladi. Bugungi 
kunga kelib, hudud yoshlari ushbu maktabda 
musiqa sirlarini oʻrganmoqda.

— Jandosning harakati boshqalarga ham 
gʻayrat berdi, — deydi “Darbent” mahalla 
fuqarolar yigʻinidagi hokim yordamchisi Rohat 
Jaksiliqov. — Chunki oʻtgan yili hududimizdagi 
62 fuqaroga tadbirkorlik faoliyatini yoʻlga 
qoʻyishi uchun 735 million soʻm imtiyozli 
kredit ajratildi.

Doʻstlik mahallasi Amudaryo tumani, 
Mangʻit shahrining aholi zich joylashgan 
hududlaridan sanaladi. Ayni paytda 631 
xonadon tarkibidagi 952 ta oilada salkam 3700 
nafar aholi istiqomat qiladi. 

Tomorqachilik hadisini olgan mahalla ahli 
qish faslida ham bekor turmay, sarxil sabzavot 
ekinlari yetishtirish bilan andarmon. Bu yerda 
rediska, qulupnay, ertangi karam, bulgʻor 
qalampiri singari sabzavot ekinlari yetishtirishda 
oʻziga xos tajriba toʻplangan. 

Mirishkor tomorqachi Otaxon Boboyev 
xonadonida boʻlgan kishi omilkorlik bilan ish 
tutayotgan oilaviy tomorqachilar mehnati va 
izlanishlariga havas qiladi. Ayni kunda 20 sotix 
plyonka ostida parvarishlangan rediska bozorga 
chiqarilyapti. Bir bogʻ mahsulot ulgurji narxda 
2000-2500 soʻm. Bu bir mavsumning oʻzida 50 
million soʻmdan ortiq daromad olish imkoniyatini 
beradi. Ekindan boʻshagan maydonlarga peshma-
pesh urugʻ qadal yapti. Bugun ekilgan urugʻ 45 
kunda isteʼmol uchun tayyor boʻladi. Uning oʻrnida 
uchinchi hosil — bulgʻor qalampiri koʻchatlari 
ekiladi, kech kuzda esa toʻqsonbosti usulda rediska 
parvarishlanadi. Tomorqachilik yoʻlida yaratilgan bu 
uzviy zanjir mahallada kundan kunga ommalashib 
bormoqda. 

Hosil terib olish, maydonlarni ekishga 
tayyorlash bilan bogʻliq yumushlarga oila 
aʼzolaridan tashqari mahalladagi xotin-qizlar 
ham jalb etilyapti. Ular uy yumushlaridan ortib, 
hamsoyalariga amaliy koʻmak berib, daromad 
olish imkoniyatiga ega.

— Bajargan ishimizga qarab, kunlik daromad 
olamiz, — deydi rediska bogʻlamlarini qutilarga 
joylayotgan Sohibaxon Abduvosilova. — 
Yumushlaridan ortib, imkon topgan kunlari 
ishga chiqamiz.  Uyimizga yaqin,   bir kunda 
oʻrta hisobda 100 ming soʻmdan ishlaymiz. 
Hartugul qish kunlarida roʻzgʻor kam-koʻstiga 
yaraydi-da. 

Xonadon tomorqasidagi har bir qarich yer 
hisob-kitobli. Bu yerda 5 sotixli issiqxonada 
muqobil  yoqilgʻi — koʻmir bilan ishlashga 
ixtisoslashgan aqlli isitish tizimi ishga 
tushirilibdi. Uning oʻziga xos jihati shundaki, 
issiqxonadagi havo haroratini isitish pechi 
bevosita nazorat qilib boradi. Bu ortiqcha xarajat 
va ovoragarchilik bilan bogʻliq tomorqachilar 
yumushini yengillashtiradi. Avvallari bu ishlarni 
bajarish uchun tunlarni bedor oʻtkazishga toʻgʻri 
kelgan, manfaatdorlik ham haminqadar boʻlgan. 
Xarajati koʻp, daromadi kam. Yangi tizim oilaga 
qoʻshimcha foyda olish imkoniyatini berdi. 
Bugungi kunda  moʻjaz issiqxonadagi qulupnay 
hosilga kiryapti.

Mirishkor dehqonning ish amallarini koʻrib, 
daromad choʻgʻini hisoblab chiqish  qiyin emas. 

Qahraton qish qilichini yalangʻochlab turgan ayni pallada 
Quva tumanidagi “Akbarobod” mahalla fuqarolar yigʻinidagi 
tomorqachilar aholi dasturxoni uchun bahor neʼmatlari 
yetishtirib beryapti. Ayni kunda plyonka ostiga ekilgan 
rediska va qulupnay bozorga chiqarildi.

Ayni kunda bir kilogramm qulupnay 150 ming 
soʻm. Xonadon tomorqasidagi issiqxonada 5 

ming tup koʻchat borligi hisobga olinib, har 
bir tup niholdan qish mavsumida oʻrta hisobda 
200 grammdan hosil terib olingan taqdirda 
ham, daromad salmogʻi 150 million soʻmdan 
oshadi. Ekinlar oraligʻida ikkinchi hosil sifatida 
bulgʻor koʻchatlari ekib,  daromad olish yoʻlga 
qoʻyilishini hisobga olsak, moʻjaz tomorqa 
xonadon xazinasiga aylanganini anglab olasiz.

— Dehqon uchun har bir kun gʻanimat. 
Qancha erta eksak, samarasi yaxshi boʻladi, 
— deydi tomorqachi ekinlar oralab. — Shu 
bois, qoʻni-qoʻshnilarni  yordamga chaqiramiz. 
Asosan, iqlim sharoitimizga mos bozorgir 
rediskalar yetishtiramiz. Plyonka ostida 
parvarishlanadigan bu navlar 6-7 darajagacha 
boʻlgan sovuq haroratga chidamli, tezpishar va 
yuqori hosil berish xususiyatlari bilan ajralib 
turadi. Ekindan boʻshagan maydonlarga kech 
kuzga qadar boshqa sabzavotlar yetishtirib 
daromad olamiz. Chorva boqamiz, sut-qatiq 
oʻzimizdan chiqadi. Mehnat ortidan uch oʻgʻilni 
oʻqitib, uyli-joyli qildik. Roʻzgʻorimiz butun, 
dasturxonimiz toʻkin.

Issiqxonalarga yomgʻirlatib sugʻorish 
tizimlari oʻrnatilgani mahsulotlar baravj 
rivojlanishida qoʻl kelmoqda. Samarali usul 
tufayli  suv miqdori  40  foizga, mineral oʻgʻit 
bilan bogʻliq xarajatlarni 50 foizgacha tejash 
imkoni bor.

Mahallada bekor yurgan odam, boʻsh qolgan 
ekin maydoni yoʻq. Keyingi yillarda qish faslida 

ham bahor neʼmatlarini yetishtirishga boʻlgan 
tajribalar ommalashib bormoqda. Ayniqsa, 
rediska, qulupnay yetishtirish hadisini olgan usta 
tomorqachilar koʻp.  

Fargʻona viloyati oʻsimliklar karantini va 
himoyasi boshqarmasi Quva tumani boʻlimi 
xodimlari  “mahalla yettiligi” bilan xonadonma-
xonadon yurib, mavjud imkoniyatlardan 
samarali foydalanish, jahon bozorlarida talab 
yuqori boʻlgan, ekologik toza meva-sabzavot 
ekinlari yetishtirish koʻlamini yanada oshirish, 
sifatini yaxshilash borasida uchrashuv, oʻquv-
seminarlar oʻtkazyapti.

— Prezidentimizning 2024-yil 30-dekabrdagi 
“Qishloq xoʻjaligi maydonlaridagi qoʻshimcha 
imkoniyatlardan foydalangan holda mahsulot 
yetishtirishni koʻpaytirishga doir chora-
tadbirlar toʻgʻrisida”gi qarori ijrosini taʼminlash 
maqsadida mahallalarni eksportbop meva va 
sabzavot ekinlari yetishtirishga ixtisoslashtirish 
boʻyicha tizimli ishlar boshlandi, — deydi 
viloyat oʻsimliklar karantini  va himoyasi 
boshqarmasi Quva tumani boʻlimi rahbari Farida 
Hoshimova. — Unga koʻra, dala chetlari hamda 
aholi tomorqasi, xonadonlar va koʻp qavatli 
uylar oldi, mahallaning ichki koʻchalarida 
mahsulot yetishtirish, qishloq xoʻjaligi 
subyektlariga urugʻ va koʻchatlar yetkazib berish 
hamda yetishtirilgan mahsulotlarni eksportga 
yoʻnaltirishni tashkil qilish borasida chora-
tadbirlar ishlab chiqildi. Mahallalarni tuproq 
sharoitidan kelib chiqib, talab yuqori boʻlgan 
meva-sabzavotlar yetishtirishga ixtisoslashtirish, 
eksportbop, “in-vitro” usulida yaratilgan mevali 
payvandtagli koʻchatlarni yetkazib berishga 
alohida eʼtibor qaratilmoqda.

Fargʻona viloyatida dala chetlariga 2,4 
ming gektar, sugʻorish tizimlari hududida 5,9 
ming gektar yerda mevali va manzarali daraxt 
koʻchatlari, kundalik oziq-ovqat ekinlari ekish 
rejalashtirildi. Bu borada qishloq xoʻjaligi 
subyektlari, aholi tomorqasi, mahallalar, koʻp 
qavatli uylar hududiga ekish uchun 29 million 
612 ming koʻchat hamda urugʻ zaxirasi yaratildi.

Belgilangan yumushlar sifatli bajarilishi va 
keyinchalik ham amaliy jihatdan koʻmaklashish 
maqsadida shahar va tumanlar kesimida 200 
nafardan ziyod malakali mutaxassis biriktirildi.

Sirasini aytganda, tomorqa yerlaridan 
unumli foydalanish, ilgʻor ish tajribalarini 
ommalashtirish, tashabbuslarni qoʻllab-
quvvatlash yoʻlida amalga  oshirilayotgan  
islohotlar, aholi bandligini taʼminlab, daromad 
miqdorini oshirish bilan birga bozorlarimiz va 
dasturxonlarimizni  qishda ham bahor neʼmatlari 
bilan toʻldirish imkoniyatini bermoqda. 

Rasuljon KAMOLOV,
“Yangi Oʻzbekiston” muxbiri 

“MAHALLA YETTILIGI” 
XONADONLARGA QUVONCH 

VA ISHONCH OLIB KIRMOQDA

Bugun yurtimizda ishsizlarni qoʻllab-
quvvatlashga katta eʼtibor qaratilmoqda. 
Ularni qiynayotgan masalalarga yechim 
topilib, tashabbus va gʻoyalarini 
amalga oshirishi uchun zarur sharoitlar 
yaratib berilmoqda.  Nukus shahridagi 
“Darbent” mahalla fuqarolar yigʻini 
hududida qarovsiz qolib ketgan imorat 
zamondoshimiz Jandos Quandikovni 
koʻp oʻylantirar edi. Mahalladagi hokim 
yordamchisi bilan maslahatlashib, bu 
joyda aholiga xizmat koʻrsatish boʻyicha 
biznes loyihasini taqdim etdi. 

“Mahalla yettiligi” aʼzolarining birgalikdagi 
saʼy-harakatlari tufayli oʻtgan yilda aholi 
farovonligi yoʻlida bir qator chora-tadbirlar 
amalga oshirilib, ishsiz fuqarolarning bandligini 

taʼminlash, ijtimoiy himoyaga muhtoj 
aholini qoʻllab-quvvatlash, ayniqsa, mehnat 
muhojirligidan qaytgan yoshlar hayotiga doir 
muammolarni ijobiy hal etish borasida samarali 
ishlar olib borildi. Unga koʻra, oʻtgan yil 
boshida 905 nafar yosh xatlovdan oʻtkazilib, 
shulardan 27 nafari ishsiz, ammo mehnatga 
layoqatli ekani aniqlandi.

Mahalladagi yoshlar yetakchisi Sanjar 
Saubatov xatlov natijalaridan kelib chiqib, 
mehnatga layoqatli yoshlar bilan birma-bir 
suhbatlashib, ularning qiziqishlari hamda 
kasbiy layoqatiga mutanosib ravishda ish bilan 
taʼminlash choralarini koʻrdi. Dehqonchilik 
bilan shugʻullanish istagida boʻlgan 2  yoshga 
25 sotixdan yer 30 yillik ijara shartnomasi 
asosida ajratilib, doimiy bandligi taʼminlandi.

 Ishsizlik insonni nafaqat moddiy, balki 
maʼnaviy tomondan ham zaiflashtirib, vaqtlar 
oʻtishi bilan loqayd va tanbal kimsaga aylantirib 
qoʻyadi. Vaholanki, loqaydlik hukm surgan 
oila tanazzulga yuz tutadi, bunday oilalarning 
mavjudligi esa jamiyat uchun zararli. Sanjar 
Saubatovning kundalik ish faoliyatini aks 
ettiruvchi yon daftarida loqaydlikning 
oldini olish, yoshlarning ish bilan bandligini 
taʼminlashga qaratilgan muammolarni hal etish 
borasidagi qaydlar talaygina. Xususan, yoshlar 
tadbirkorligini qoʻllab-quvvatlash dasturi 
doirasida mahalladagi hokim yordamchisining 
koʻmagi bilan 9 fuqaroga 250 million soʻmlik 
kredit ajratildi.

— Bundan tashqari, 12 yosh imtiyozli 
kredit asosida parrandachilik,  chorvachilikka 
jalb etildi. 4 nafari layoqatiga yarasha doimiy 
ishga joylashtirildi, — deydi Sanjar Saubatov. 
— 2024-yilda “Yoshlar daftari”ga kiritilgan 
25 yoshdan 16 nafari talaba boʻlgani sababli, 
ular oʻqishini toʻsiqlarsiz davom ettirishini 
taʼminlash maqsadida kontrakt toʻlovlarining 
30 foizi qoplab berildi. 2 yoshga imtiyozli 
kredit ajratilib, 1 yurtdoshimiz haydovchilik 
guvohnomasini olishi uchun oʻqish 
xarajatlarining bir qismi, 2  yoshning esa 
safarbarlik chaqiruv rezervi badali toʻliq, yana 
1 hamyurtimizning kelajak kasblari boʻyicha 
oʻqish xarajatlari qoplab berildi.

Sanjar Saubatovning yon daftarida ism-
shariflari alohida qayd etilgan tadbirkor 
yoshlardan biri Ali Fayzullayev plastikdan eshik 
va deraza romlarini yasash bilan shugʻullanadi. 
U mazkur yoʻnalishdagi ish faoliyatini 
kengaytirish maqsadida mahalla masʼullariga 
murojaat qilib kam boʻlmadi. “mahalla 
yettiligi”ning yoʻl-yoʻriqlari, qolaversa, hokim 
yordamchisi va yoshlar yetakchisining begʻaraz 
yordami, qoʻllab-quvvatlovi bilan 100 million 
soʻm imtiyozli kredit olishga muvaffaq boʻldi. 
Shu sababli, mijozlari bilan shartnoma asosida 
zamonaviy eshik va deraza romlarini ishlab 
chiqarish faoliyatini yanada kengaytirdi. Ayni 
paytda mahalladoshlaridan Rashid Saparov 
hamda Xurshid Najimaddinovni doimiy ish 
bilan taʼminladi.

Oliy taʼlim muassasasi bitiruvchisi 
Hakimjon Jumamurodov ham uni qoʻllab-
quvvatlagani uchun “mahalla yettiligi” 
aʼzolaridan minnatdor. Chunki unga 
stomatologiya yoʻnalishidagi tadbirkorlik 
faoliyatini boshlashi uchun zarur boʻlgan 15 
million soʻmlik imtiyozli kredit ajratilishida 
yaqindan yordam berishdi. Bugungi kunda 
Hakimjon 1 nafar fuqaroni ish bilan taʼminlab, 
oʻz faoliyatini olib bormoqda.

Amudaryo tumanidagi Doʻstlik mahallasida 
garchi shahar sharoitida boʻlsa-da, kichik 
hajmdagi issiqxonasi mavjud xonadonlar 
talaygina. Nafaqat oʻz oilalari, balki qoʻni-
qoʻshni, mahalladoshlari ehtiyojlarini 
qondirishning uddasidan chiqayotgan 
novvoylar, turli xil sabzavotlar koʻchatlarini 
tayyorlab, xonadonlarini obod va fayzli, 
koʻkalamzor goʻshaga aylantirib yashayotgan 
mahalla ahlining turmush tarzi havasga 
munosib. 

Minajatdin QUTLIMURATOV, 
“Yangi Oʻzbekiston” muxbiri

Taraqqiyot pillapoyasi 
XIZMAT KO‘RSATUVCHI BIZNES 
YENGIL MEHNAT, QULAY SHAROIT VA 

MO‘MAY DAROMAD MANBAI

Sarvarning qoʻlida yaxshigina hunari boʻlsa ham ancha vaqt 
oʻziga tayinli ish topolmadi. Aslida, sartaroshlik kasbini oʻrganganiga ham 
ikki yildan oshib qoldi. Katta qiziqish bilan tajribali ustaga shogird tushib, 
kasb sirlarini puxta egalladi. Endi oʻz ustaxonam boʻladi, degan xayolda ish 
boshlamoqqa kirishdi. Ammo hech bir joyda tayinli javob ololmadi. Oʻzi 
alohida sartaroshxona ochishi uchun mablagʻ kerak boʻldi. Afsuski, unda 
aytarli mablagʻ yoʻq edi. Qancha harakat qilmasin, baribir oʻxshamadi. 
Oʻzicha qishloqdagi xonadonida kichikroq ustaxonani tashkil etishni maqsad 
qildi. Tabiiyki, buning uchun ham kerakli asbob-uskuna, jihozlar zarur. Chunki 
mijozlar ham barcha sharoitlari bor joyga borishi aniq. Shu sabab nima qilishni 
bilmay, anchagacha oʻylanib yurdi. 

ikki shogird olib, ularning ham bandligini 

taʼminladi. Ishlab topayotgan daromadi 
yomon emas. Shuning ortidan turmush tarzini 

ham yaxshilab oldi.  

Aslida, xizmat koʻrsatish sohasi barcha 
joylardagi kabi yurtimizda ham global rivojlanish 

va barqaror iqtisodiy oʻsishga eʼtibor beriladigan 
yoʻnalish sifatida qaraladi. Xizmat koʻrsatishning 
rivoji, iqtisodiyotning muvozanatini taʼminlash, 
ish oʻrinlarini yaratish va yangi texnologiyalar 
orqali raqobatbardoshlikni oshirishda muhim rol 

oʻynaydi.   
Mamlakatimiz iqtisodiy hayotida ham xizmat 

koʻrsatish sohasining ahamiyati nihoyatda katta. 
Bu xizmat oʻzining keng qamrovliligi bilan aholi 
bandligini taʼminlash, farovonligini oshirish, 
turmush darajasini yaxshilashning muhim  

omillaridan biriga aylangan. Shuning uchun 

ham xizmat koʻrsatish sohalarini har tomonlama 
rivojlantirish aholining real daromadlari 

oshishiga yordam beradi.

Bugungi kunda mamlakatda olib borilayotgan 

bozor islohotlari jamiyatni rivojlantirishning eng 

muhim ijtimoiy-iqtisodiy vazifalarini hal qilishda 

xizmat koʻrsatish sohasining rolini oshirishga 
katta taʼsir koʻrsatadi. Xizmatlarning xilma-
xilligi aholining hayot sifati va farovonligini 

yaxshilashga imkon yaratadi.

Xususan, Chiroqchi tumanining drayverlaridan 
biri boʻlgan xizmat koʻrsatish sohasini 
rivojlantirishga bugun katta eʼtibor qaratilmoqda. 
Buni aniq tahlillar misolida ham koʻrish mumkin. 

Jumladan, 2023-yilda tumanda xizmat 
koʻrsatish sohasida faoliyat olib borayotgan 
tadbirkorlik subyektlari 1367 tani tashkil etgan 

boʻlsa, bu koʻrsatkich 2024-yilda 1417 taga 
yetdi. Yil yakuni boʻyicha xizmatlar hajmi 
806,4 milliard soʻmni tashkil etib, 110 foiz 
oʻsishga erishildi. Ayniqsa, moliyaviy xizmat, 
yashash va ovqatlanish, ijara, transport, aloqa va 

axborotlashtirish, shuningdek, savdo xizmatlari 

koʻrsatishda yuqori oʻsish surʼatlari taʼminlandi. 

Misol uchun, Yangi qurilish mahallasida 

“Jasmin tekstil” korxonasi tomonidan 
tikuvchilik loyihasi ishga tushirilishi natijasida 

150 nafar xotin-qiz bandligi taʼminlandi. 
Tuman markazida zamonaviy IT markazi, Obod 

mahallasida 140 oʻringa ega “Qoraburugʻ” 
xususiy maktabi, 120 oʻrinli “Shamshod” oʻquv 
markazi va “Kesh medical”, “Imona” va “Samir 

shifo” uyi xususiy klinikalari tashkil etildi.

Bundan tashqari, 12 ta mehmon uyi,  

18 ta umumiy ovqatlanish shoxobchasi, 45 ta 

nodavlat maktabgacha taʼlim tashkiloti, 42 ta 
maishiy xizmat koʻrsatish, 264 ta oziq-ovqat 
va nooziq-ovqat savdo shoxobchasi ishga 

tushirildi. Shuningdek, 12 ta qishloq xoʻjaligi 
va 71 ta boshqa yoʻnalishlardagi loyiha amalga 
oshirildi.

Shu bilan birga, joriy yilning oʻzida 392 ta 
yangi xizmat koʻrsatish subyekti tashkil etilib, 
ular tomonidan 1500 ga yaqin ish oʻrni yaratiladi.

Sirasini aytganda, xizmatlar sohasini 

rivojlantirishning istiqboli va imkoniyatlari 

nihoyatda yuqori boʻlib bu, eng avvalo, 
fuqarolarning bandligini taʼminlash orqali 
munosib hayot kechirishiga qulaylik yaratadi. 

Yangidan yangi ish oʻrinlari yaratilishiga 
zamin hozirlaydi. Bir soʻz bilan aytganda, 
nafaqat iqtisodiyotimizning rivojlanishida, 

balki yurt farovonligi oshishida ham muhim 

hisoblanadi. Mazkur soha bosqichma-bosqich 

taraqqiy etib borarkan, islohotlar amalda koʻzga 
tashlanaveradi.  

Zafar ERGASHEV, 
Chiroqchi tumani hokimining 

birinchi oʻrinbosari

Oʻzbekiston Fanlar akademiyasi 
Mikrobiologiya instituti direktori, akademik 
Qahramon DAVRONOV bilan suhbatimiz 
shu haqda boʻldi.

— Maʼnaviy yangilanish yoʻlidan bor-
yapmiz. Yurtimizda xalq orzusini roʻyobga 
chiqarish, Uchinchi Renessans poydevorini 
barpo etish uchun salmoqli ishlar 
boshlangan. Mamlakatni yangi taraqqiyot 
bosqichiga koʻtarish ilm-fan yutuqlarisiz 
amalga oshmaydi. Shu maʼnoda, bugun 
sohaga berilayotgan eʼtibor mahsuli koʻproq 
nimalarda namoyon boʻlmoqda?

— Bugungi kunda yurtimizda ulugʻ niyatlar 
bilan kelajak avlodga munosib meros qoldirishga 
xizmat qiluvchi Uchinchi Renessans davrining 
buyuk tarixi yaratilmoqda. Buning uchun barcha 
imkoniyatlar ishga solinayotir. Mamlakatimizda 
taʼlim, ilm-fan rivoji, yoshlarning salohiyatini 
roʻyobga chiqarishga katta eʼtibor qaratilmoqda. 
Yurt koriga yaraydigan, elning yaxshi-yomon 
kunida kamarbasta boʻladigan, ajdodlariga 
munosib, yana bir Renessans hodisasini yuzaga 
keltiradigan salohiyatli yigit-qizlar maydonga 
 chiqyapti.

Hozir minglab yoshlarimiz eng nufuzli 
xorijiy universitetlarda tahsil olmoqda. Juda 
koʻp iqtidorli yigit-qizlar dunyoning mashhur 
oliy oʻquv yurtlariga grantlar yutib olib, tahsilni 
davom ettirmoqda. Bu dunyo mehnat bozorida 
talabgir, zamonaviy bilim va koʻnikmaga ega 
navqiron avlod vakillari kamolga yetayotganidan 
darak beradi.

Mamlakatimizda ilm-fan, biznes va ishlab-
chiqarishga koʻmakchi boʻlish, ilm-fan va 
ishlab chiqarish integratsiyasini taʼminlashga 
oʻz sohamiz boʻyicha koʻmaklashish, kerak 
boʻlsa, rahbarlik qilish oldimizda turgan 
muhim vazifadir. Bu esa, oʻz oʻrnida, Uchinchi 
Renessans hodisasini yuzaga keltiradigan muhit 
va shaxslarni kashf etadi. 

Ilm-fanni hayotga tatbiq etish, uni 
jamiyat taraqqiyotiga xizmat qildirish, yangi 
texnologiyalarni yaratishda yetakchilik 
qiladigan muassasalardan biri Oʻzbekiston 
Fanlar akademiyasi hisoblanadi.

Keyingi 7-8-yilda ilm-fan taraqqiyotiga 
boʻlgan munosabat tubdan oʻzgardi. 
Matematika, geologiya, kimyo, biologiya fanlari, 
biotexnologiya va farmatsevtikani rivojlantirishga 
alohida eʼtibor qaratilmoqda. Qishloq 
xoʻjaligi, farmatsevtika kabi sohalar bugungi 
kunda iqtisodiyotning asosiy drayverlaridan 
biriga aylandi. Ilm-fan yutuqlari, innovatsion 
ishlanmalar, yangi texnika va texnologiyalardan 
foydalanilayotgani koʻpgina sohalarda 
erishilayotgan natijalarga asos boʻlmoqda.

— Dunyo qalqib turibdi. Kundan kunga 
yangi-yangi sinovlar, xavf-xatar va tahdidlar 
paydo boʻlayotganini inkor eta olmaymiz. 
Turli  nizolar, notinchliklar fonida ilm-fan 
taraqqiyoti qanday kechmoqda? Bugun 
soha  oldida turgan eng muhim vazifalar 
nimalardan iborat?  

Har qanday mamlakat taraqqiyotida ilm-
fanga munosabat, ilmiy gʻoyalar va tadqiqotlar, 
erishilgan ilmiy natijalar koʻlami muhim 
koʻrsatkich boʻlib xizmat qiladi. Taraqqiyot 
shiddat bilan ilgarilab borayotgan bugungi 
davrda Oʻzbekiston Fanlar akademiyasi olimlari 
zimmasida oʻzbek ilm-fanini yanada rivojlantirish, 
zamonaviy ixtiro va kashfiyotlar bilan xalqimiz 
turmush tarzini yaxshilash, millatimiz yoshlarining 
bilimi, saviyasini bundan-da oshirishdek yuksak 
vazifa turibdi. 

— Nima boʻlganda ham tashvishli dunyoda 
yashayapmiz. Ammo dunyo shunday ekan deb 
qoʻl qovushtirib oʻtirish vaqti emas. Kasbimdan 
kelib chiqqan holda, hayot haqidagi fan — yaʼni 
biologiyadagi evrilishlar  haqida fikrlarim bilan 
oʻrtoqlashsam.

Qachonlardir fan yagona  va ilm 
ahli dunyodagi bor narsalarni oʻrganish 
bilan shugʻullanardi. Keyinroq fanni 
qismlarga boʻlib oʻrganishga oʻtildi, 
ammo yuqori darajadagi ishlanmalar har 
xil yoʻnalishlar chegarasida rivojlandi. 
Zamonaviy fanning asosiy paradigmasi bu 
— turli sohalardagi global vazifalarning 
yechimini topish uchun bilimlar va metodik 
yondashuvlar birlashuvini zamonaviy tilda 
konvergensiyani tashkil qilishni talab 
qiladi.

Agar oldingi asr — fiziklar asri boʻlgan 
boʻlsa, XXI asrni soʻzsiz biologiya davri, desak 
boʻladi. Kim yoki nima ekanini bilish uchun 
odamzod, eng avvalo, oʻziga murojaat qiladi. 
Bizning miyamiz qanday tuzilganiyu qanday 
ishlashini hozirgacha toʻliq bilmasligimizni tan 
olishimiz kerak.

Institutimiz olimlari qator yutuqlarga erishdi, 
ammo bu bilan cheklanib qolmaslik kerak. 
Oldimizda oʻta muhim vazifalar bor. U ham 
boʻlsa tuproq unumdorligini, qishloq xoʻjaligi 
oʻsimliklarining hosildorligini oshirish imkonini 
beruvchi ekologik toza biologik preparatlar 
tayyorlash bilan bogʻliq.

Texnologiyabop, chiqindi xomashyodan 
rivojlanib, istalgan narsani sintez qila 
oladigan, boshqa mikrob va viruslar taʼsiriga 

chidamli mikrob produtsentni yaratish ustida 
ishlayapmiz. Mikrob biotexnologiyasining 
asosiy jihatlaridan biri texnologik parametrlarni 
laboratoriya tadqiqotlari davridayoq aniqlash 
imkoniga ega boʻlish bilan bogʻliq. Shuning 
uchun ham institutimizdagi tadqiqotlar, avvalo, 
resurstejamkorlik, raqobatbardoshlik, import 

oʻrnini bosadigan va eksportga moʻljallangan 
texnologiyalarni yaratishga qaratiladi.

Yaqin oʻn-yigirma yillarda, biz yashab turgan 
dunyo haqidagi tushunchamizni qayta koʻrib 
chiqishga majbur qiladigan buyuk yangiliklar 
yaratiladi. 

— Fikringizni misollar bilan tasdiqlay 
olasizmi?

— Biz yashab turgan dunyoda qator global 
muammolar mavjud. Ular butun insoniyatga 
ham, alohida olingan bir odamga ham tegishli. 
Masalan, oziq-ovqat xavfsizligi muammosi, har 
10-11 yilda 1 milliardga koʻpayib borayotgan 
insoniyatni oqsilga boy boʻlgan ozuqa bilan 
taʼminlab borish! Yoki kanserogenez — oʻsimta 
hujayrasining degeneratsiyasi va saraton kasalligi 
hujayralarining rivojlanishi. Yaxshiyamki, 
bugunga kelib, saratonning koʻplab turlarini 
davolash imkoni yaratildi. Demak, murakkab 
masalalar, vaqt oʻtishi, fan va texnologiya 
rivojlanishi kesimida murakkabligini yoʻqotib 
bormoqda.

Yana bir muammo: organizmda qarish 
jarayonining oʻtishi va uni boshqarishdek 
fundamental savolga javob berishim kerak. 
Mutaxassislar bugungi kunda inson sogʻlom 
turmush tarziga amal qilishi orqali 100-
120 yoshgacha umr koʻrishi mumkin deb 
hisoblamoqda. Men faol va sogʻlom holatda 
uzoq yashash mumkinligi haqida gapiryapman. 
Bugungi kunda bu ilmiy va amaliy nuqtayi 
nazardan bajarsa boʻladigan vazifalar (masalalar)
ga aylanyapti.

Global muammolardan yana biri — 
mikroorganizmlarning ant ibiot iklarga 
rezistentligi (moslashuvchanligi) oshib borishi, 
bu juda ahamiyatli va oʻta dolzarb muammo. Agar 
holat shunday davom etaversa, yaqin kelajakda 
biz yuz yil oldingi holatga tushib qolishimiz 
hech gap emas. Ayrim bashoratlarga koʻra, 
oddiy koʻrichakni davolash ham katta muammo 
boʻlib qolishi mumkin. Mikroorganizmlar 
yangi yaratilgan preparatlarga shunchalik 
tezlikda moslashib boryaptiki, insoniyat kerakli 
preparatlarni yaratishga ulgurmay qolyapti.

Qayta tiklanmaydigan tabiiy resurslarning 
yoʻqolib (kamayib) borishi va qayta 
tiklanadigan xomashyolarga oʻtish muammosi, 
boshqacha aytganda, insoniyat ishlab 
chiqarish kuchining barqaror rivojlanishini 
taʼminlovchi bioekonomikaga oʻtish — bu ham 
zamonamizning eng katta muammolaridan biri 
hisoblanadi.

— Bizni oldinda nimalar kutyapti?
— Fanning rivojlanishi texnologiya bilan 

bogʻliq. Levenguk mikroskopni yaratganda, 
Galiley teleskopni ixtiro qilganida odamzod 
yangi dunyoni koʻrish baxtiga sazovor boʻlgan. 
Hozir ham shunday, texnologiyalarda butunlay 
yangi ufqlar ochiladi. Misol keltiray, agar odam 
genomini dastlabki sekvens qilish (DNKni tashkil 
qilgan nukleotidlarning ketma-ketligini oʻqish) 
milliard dollar bilan baholangan boʻlsa, bugun 
bu ishni yaxshi jihozlangan laboratoriyalarda bir 
necha ming dollarga bajarish mumkin. Hozirgi 
vaqtda biologiya fani juda koʻplab muammolarni 
oʻz ichiga oladi va olimlar oldida ulardan toʻgʻri 
foydalanishdek oʻta murakkab vazifa turibdi. 
Genomni tez “oʻqish”ni oʻzlashtirdik, endigi 
vazifamiz mana shu “matn”da nima yozilganini 
shoshmasdan tahlil qilib chiqishni oʻrganish. 

Biz yashab turgan kunning bosh vazifalaridan 
biri — “yozish”ni, yaʼni tez, samarali va imkon 
darajasida arzon yangi genlarni sintez qilish, 
genomni tahlil qilishni oʻrganishdan iborat. Bu 
biotexnologiya uchun maqsadga yoʻnaltirilgan, 
xususiyatlari oldindan belgilangan organizmlar 
yaratish imkonini beradi. Bilimning barcha 
sohalarida, shu jumladan, biotexnologiyada 
ham biz Big Data davriga kirib boryapmiz. 
“Big Data” — bu juda tez surʼatlarda oʻsib 

borayotgan katta hajmdagi tizimli va tizimsiz 
raqamli maʼlumotlar toʻplami. U ilmiy 
tadqiqot jarayonlarini optimallashtirish va 
avtomatlashtirish, toʻplangan maʼlumotlarga 
asoslangan eng samarali qarorlarning qabul 
qilinishini taʼminlash maqsadida axborotni 
saqlash va qayta ishlashning innovatsion 
usullarini oʻz ichiga oladi. Oʻylaymanki, yaqin 
kelajakda biologiya ham kimyo singari miqdoriy 
hisob-kitob olib boradigan fanga aylanadi.

— Oʻzbekistonlik olimlarning dunyo 
biologiya xazinasiga qoʻshib kelayotgan 
hissasi haqida nima deya olasiz?

— Sobir Yunusov va Obid Sodiqov yaratgan, 
bugungi kunda akademiklar Shavkat Solihov, 
Abbosxon Toʻrayev va Shomansur Saʼdullayev 
tomonidan rivojlantirib kelinayotgan 
maktablarda raqobatbardosh texnologiyalar, 
yangi xususiyatga ega boʻlgan dori moddalari, 
shuningdek, gʻoʻza genetikasi va gen 
muhandisligi boʻyicha toʻplangan kolleksiya, 
yaratilgan yangi navlar haqida gʻurur bilan 
gapirish mumkin. Akademiklar Abdumavlon 
Abdullayev, Abdusattor Abdukarimov, ularning 
shogirdlari, bugungi kunda oʻz ilmiy maktabini 
yaratgan akademik Ibrohim Abdurahmonov 
ixtiro qilgan  navlar, ularning samaradorligi 
haqida gapirish oʻrinli deb bilaman.

Fanlar akademiyasining Mikrobiologiya 
institutida mikroorganizmlar va bir hujayrali 
suvoʻtlar xilma-xilligi, morfologiyasi, 
biokimyosi, molekulyar biologiyasi va 
biotexnologik imkoniyatlarini baholash boʻyicha 

akademiklar Ahror Muzaffarov, Mashhura 
Mavloniy, Asqar Xolmurodov yaratgan 
maktablar ilm-fan rivojiga salmoqli hissa boʻlib 
qoʻshilgan.

Asosiysi, mamlakatimizda zamon 
biotexnologiyasining bir boʻlagi sifatida 
samarador, import oʻrnini bosa oladigan 
va eksportga moʻljallangan mikrobiologik 
texnologiyalar yaratilib, amaliyotga tatbiq 
etilayotgani haqida katta gʻurur bilan gapirish 

mumkin. Birgina Mikrobiologiya institutida 
2021-2024-yillarda 17 ta texnologiya yaratilib, 
samaradorligi baholangan, patentlanib, ishlab 
chiqarishga joriy qilish uchun topshirilgan. Ular 
orasida shoʻrlangan tuproqlarda dehqonchilik 
qilish imkonini beruvchi, oʻsimliklarning stress 
sharoitlarga hamda zararkunanda hasharotlarga 
qarshi immunitetini va hosildorligini oshiruvchi, 
hosil sifatini yaxshilash xususiyatiga ega 
boʻlgan, raqobatbardosh yangi texnologiyalari 
ham bor. Yaratilgan texnologiyalar 3 ta patent 
bilan himoyalangan. Biopreparatlarni ishlab 
chiqarish boʻyicha laboratoriya reglamenti 
yaratilgan va uning asosida preparatlarning 
namunaviy nusxalari ishlab chiqarilgan, 
sinovlardan oʻtkazilib, ijobiy natijalarga 
erishilgan.

Olimlarimiz tomonidan yaratilgan, 
taraqqiyotga oʻz hissasini qoʻsha oladigan 
ishlab chiqarishni yoʻlga qoʻyish ushbu yangi 
texnologiyalarni tijoratlashtirish hamda katta 
miqdorda ishlab chiqarish uchun mahalliy 
biznes vakillari (biotexnologik kompaniyalar, 
masʼuliyati cheklangan jamiyatlar) olimlarimiz 
bilan hamkorlikda ishlashlarini tashkil qilishi 
va oʻzlarining tijorat takliflarini taqdim etishi 
maqsadga muvofiq deb oʻylayman.

“Ilmiy ishlanmalar — texnologiyalar — 
biotexnologik tovar” zanjiridagi investitsiyalar 
tanqisligi nafaqat bizda, balki dunyoning 
koʻplab mamlakatlarida ham kuzatiladi. Shuning 
uchun ham dunyo amaliyotida bu soha, ayniqsa, 
uning boshlangʻich bosqichi anʼanaviy ravishda 

davlat tomonidan qoʻllab-quvvatlab turiladi. Bu 
borada bizda ham qator meʼyoriy hujjatlar qabul 
qilingan.

Ammo shu oʻrinda institutimiz uchun 
agrobiotexnologiyalar, jumladan, ozuqa 
qoʻshimchalari, oʻsimliklarni oʻstirish, himoya 
qilish vositalari, probiotiklarni ishlab chiqarish 
va ulardan foydalanishni tijoratlashtirish 
darajasida yoʻlga qoʻyish, chiqindilarni qayta 
ishlashni joriy etish uchun hamkorlar kerakligini 
eslatib oʻtish muhim.

— Sunʼiy intellekt ilm-fan rivojiga qay 
darajada taʼsir koʻrsata oladi?

— Avvalo, sunʼiy intellekt nima ekanini 
tushunib olishimiz kerak. Sunʼiy intellekt 
shunchaki mashhur texnologiya emas. Bu 
odamlarning turmush tarzini, dunyo haqidagi 
tasavvurini, dunyoqarashini oʻzgartiradi. U — 
mashinalarga inson sifatida fikrlash va avtonom 
qaror qabul qilish imkoniyatini beruvchi 
texnologiya.

Darhaqiqat, bugungi kunda sunʼiy intellekt 
sanoat sharoitida ishlab chiqarish, elek tron 
tijorat, tibbiy diagnostikada, koʻplab sohalarni 
yaratish va rivojlantirishda ishlatilishi mumkin 
ekani isbotlab berilgan. 

U aql bovar qilmaydigan tezlik va aniqlik 
bilan katta hajmdagi maʼlumotlarni qayta ishlash 
va tahlil qilish qobiliyatiga ega. Masalan, moliya 
sektorida bozor tendensiyalarini tahlil etish, 
oʻzgarishlarni bashorat qilish va investitsiyalarni 
boshqarish uchun qoʻllaniladi. Tibbiyotda tibbiy 
tasvirlar va bemor maʼlumotlarini tahlil qilish 
orqali kasalliklarni tashxislashda yordam beradi. 
Biroq yakuniy qarorlarni qabul qilish hali ham 
inson aralashuvini talab etadi. Chunki sunʼiy 
intellekt variantlarni taklif qilishi mumkin, ammo 
inson tajribasi va sezgi oʻrnini bosa olmaydi. 

Sunʼiy intellektdan foydalanish 
vaqt kesimida kengayib boradi, 
uning maqsadga qaratilgan turlari 
paydo boʻladi, asosiy maqsad 
esa inson intellekti oʻrinbosari 
sifatida maydonga chiqish. Misol 
uchun, hozirgi kunlarda Toshkent 
metropolitenida oʻrnatilgan hech 
qanday kartochka yoki chiptasiz, 
faqat koʻrsatkich barmoqni 
taniydigan sunʼiy intellektni  
keltirish mumkin. 

U haqdagi bahs-munozaralar qariyb 50 
yildan beri davom etib kelmoqda. Mutaxassislar 
hanuz bir toʻxtamga kelgani yoʻq. Baʼzilar 
ularning ommalashib, odamlar oʻrnini egallab 
borayotgani natijasida ommaviy ishsizlik 
koʻrsatkichlari oshib ketishi mumkinligidan 
tashvishda. Mutaxassislarning boshqa bir guruhi 
esa sunʼiy intellektga ijobiy munosabatda 
boʻlish kerakligini uqtirmoqda. Hatto axborot 
texnologiyalari sohasidagi milliarderlar 
orasida ham turli qarashlar mavjud. Uning 
hayotimizdagi oʻrni kundan kunga chuqurlashib 
bormoqda. Bu insoniyatning yutugʻimi yoki 
magʻlubiyati degan savol ustidagi bahslar 
hali uzoq davom etadi. Muhim jihati, sunʼiy 
intellektni yaratish jarayonida kelajakda u 
insoniyat va tabiat olamiga zarar keltirmasligi 
eng asosiy koʻrsatkich boʻlishi kerak.

Umuman olganda, ilm-fan shunchalik 
shaxdam qadamlar bilan rivojlanib boryaptiki, 
unga tomoshabin boʻlib qarab turishga, 
befarqlikka oʻrin yoʻq. Mamlakatimizda 
ilmiy zaxiralar yetarlicha, bugunga kelib 
ularni rivojlantirish, faollashtirish, nafaqat 
mamlakatimiz, balki butun dunyo olimlari 
oldida shakllangan global muammolarning 
yechimini topish yoʻlida jonbozlik bilan mehnat 
qilish shart. Bu ishga qobiliyatli yoshlarni jalb 
qilish, ularning kasb tanlashiga yordamlashish, 
chet mamlakatlarda ilm olayotganlari bilan 
doimiy aloqada boʻlish, ilm-fan rivojiga va 
yangi texnologiyalarni oʻzlashtirishi uchun yoʻl 
koʻrsatish, chet elda bilim olib, Vatanimizga 
qaytib kelganlariga yuqori darajada sharoitlar 
yaratish, bir soʻz bilan aytganda, yangi 
Oʻzbekistonimizda akademik fanimiz mavqeini 
yanada koʻtarishga sidqidildan xizmat qilishimiz 
kerak.

“Yangi Oʻzbekiston” muxbiri 
Risolat MADIYEVA suhbatlashdi.

UCHINCHI  RENESSANS  HODISASINI 

YUZAGA  KELTIRUVCHI  MUHIT
UNDA ILM-FAN MUHIM DRAYVER BO‘LISHI KERAK

Mikrobiologiya 
institutida 
2021–2024-yillarda 
17 ta texnologiya 
yaratilib, samaradorligi 
baholangan, 
patentlanib, ishlab 
chiqarishga joriy 
qilish uchun 
topshirilgan. Ular 
orasida shoʻrlangan 
tuproqlarda 
dehqonchilik qilish 
imkonini beruvchi, 
oʻsimliklarning 
stress sharoitlarga 
hamda zararkunanda 
hasharotlarga 
qarshi immunitetini 
va hosildorligini 
oshiruvchi, hosil sifatini 
yaxshilash xususiyatiga 
ega boʻlgan, 
raqobatbardosh yangi 
texnologiyalari ham 
bor.

�

Sobir Yunusov va 
Obid Sodiqov yaratgan, 

bugungi kunda akademiklar 
Shavkat Solihov, Abbosxon Toʻrayev 

va Shomansur Saʼdullayev tomonidan 
rivojlantirib kelinayotgan maktablarda 
raqobatbardosh texnologiyalar, yangi 

xususiyatga ega boʻlgan dori moddalari, 
shuningdek, gʻoʻza genetikasi va gen 

muhandisligi boʻyicha toʻplangan 
kolleksiya, yaratilgan yangi navlar 

haqida gʻurur bilan 
gapirish mumkin.

— Bugungi kunda yurtimizda ulugʻ niyatlar 
bilan kelajak avlodga munosib meros qoldirishga xizmat qiluvchi 
Uchinchi Renessans davrining buyuk tarixi yaratilmoqda. Buning 
uchun barcha imkoniyatlar ishga solinayotir. Mamlakatimizda 
taʼlim, ilm-fan rivoji, yoshlarning salohiyatini roʻyobga 
chiqarishga katta eʼtibor qaratilmoqda. Yurt koriga yaraydigan, 
elning yaxshi-yomon kunida kamarbasta boʻladigan, ajdodlariga 
munosib, yana bir Renessans hodisasini yuzaga keltiradigan 
salohiyatli yigit-qizlar maydonga  chiqyapti.Su

Интернет овунчоқ эмас. У бизга ғоя ва мақсадларимиз, 
истагимизни нур билан ёритиш, дунёқарашимизни ўзгартириш учун манба ёки 

восита бўлиши керак, аслида.

6
2025-yil 15-yanvar, 10-son

Prezidentimizning 2024-yil 22-noyabrdagi 

“Teatrlarning jamiyat madaniy hayotidagi 

ahamiyatini oshirish va ular faoliyatini 

yanada qoʻllab-quvvatlash chora-tadbirlari 
toʻgʻrisida”gi qarori soha vakillari uchun 
munosib tuhfa, tarixiy voqelik boʻldi. Zero, 
hujjat bilan teatrlar hayotida katta oʻzgarishlar 
boʻlishi kutilyapti. 

“Oʻzbekiston — 2030” strategiyasini 
“Yoshlar va biznesni qoʻllab-quvvatlash yili”da 
amalga oshirishga oid davlat dasturidagi 

teatrlarga bogʻliq vazifalar qay darajada 
uddalandi? 

Dasturda davlat buyurtmasi asosida 

teatrlarda yangi spektakllarni sahnalashtirish, 

tomoshabinlar sonini 3,6 millionga yetkazish 

koʻzda tutilgan edi. Oʻtgan yilda 40 dan ortiq 
spektakl uchun davlat buyurtmasi berilgan. 

Spektakllarga 3 milliondan ziyod tomoshabin 

jalb qilindi. Xususan, Muqimiy teatriga 

tashrif buyuruvchilar soni ham oʻtgan yillarga 
qaraganda koʻpchilikni tashkil etdi. Musiqali 
teatr sanʼatini rivojlantirishga qoʻshayotgan 
hissasi hamda sohada erishayotgan ulkan 

yutuqlari uchun teatrga akademik maqomi 

berildi. Ayni voqelikdan keyingi ilk namoyish 

“Jadidlar” spektakli boʻldi. 
Mutaxassis sifatida spektakldagi yutuqlar 

bilan birga ayrim kamchiliklarni payqagan 

Oʻzbekiston davlat sanʼat va madaniyat instituti 
professori Maʼmur Umarov bilan fikr almashdik. 
Ustozdan, aslida, akademik maqomiga 

munosiblik qanday boʻlishi kerakligi haqida 
ham soʻradik. 

— Bu daraja, bu maqom teatr uchun juda 

katta yutuq boʻldi. Bu namuna darajasidagi 
professionallikka erishdi degani, — dedi 

Maʼmur Umarov. — Ayni daraja musiqali 
dramani qonun-qoidalari, taʼriflari asosida 
yanada takomillashtirishga imkon beradi. Teatrni 

yangi bosqichga koʻtarishga turtki boʻladi. 
Ovozlar imkoniyati kengayadi. Ochiqroq 

aytadigan boʻlsak, masalan, “Maysaraning 
ishi”da har bir personaj oʻz xarakteri, oʻz 
ovoziga ega. Musiqali drama qonun-qoidasiga 

amal qilingan. Asl ovoz egalarini tanlov 

asosida saralab olish kerak. Tugʻma qobiliyati 
borlarning diplomi yoʻqligi ularning ishga 
qabul qilinmasligiga bahona boʻlmaydi. 

TEATR – IBRATXONA

Muqimiy nomidagi Oʻzbekiston 
davlat musiqali akademik teatrida 
“Jadidlar” spektakli premyerasi boʻlib 
oʻtdi.
1937-yilning mashʼum kunida uzilgan 
oʻq ovozi sahnani tutganida koʻplarning 
koʻzi yoshlandi. Premyera soʻngida 
spektaklga mehnati singganlar, ayniqsa, 
bosh qahramonlar (Abdurauf Fitrat, 
Abdulla Avloniy, Munavvarqori 
Abdurashidxonov, Abdulla Qodiriy, 
Choʻlpon, Isʼhoqxon Ibrat, Hamza) obrazlarini gavdalantirganlar 
tanishtirilganida tomoshabinlar tik turdi. Davomli qarsaklar yangradi. 
Millatning yetti guli timsolida bugungi kun uchun jonini berganlar bir-
bir koʻz oʻngimizdan oʻtdi. Tamomila amin boʻldikki, teatr eng taʼsirchan 
sanʼatligicha qolaveradi. Qachondir zamonaviy texnika, ijtimoiy tarmoqlar-
da meʼdaga tegar. Odamlar baribir muqaddas sahnadagi jonli muloqotni 
sogʻinadi, teatrga qaytadi. Chunonchi, bugun teatrlarga boʻlayotgan jiddiy 
eʼtibordan koʻzlangan yagona maqsad ham shu, aslida. 

Munojat MOʻMINOVA,
“Yangi Oʻzbekiston” muxbiri 

Masalan, Sattor Yarashevning betakror ovozi 

borligini anglab yetgan mutaxassislar uni oʻzlari 
oʻqitib olgan. Toʻgʻri oʻqitilsa, iqtidor toʻgʻri 
yoʻnaltirilsa, kutilgan natijaga erishiladi. Bunda 
teatr sanʼati pedagogikasi juda muhim oʻrin 
tutadi. Zero, toʻgʻri oʻqitish tufayligina teatr 
yoʻnalishiga adashib kelib qolganini talabaning 
oʻzi anglab yetadi. Baʼzi talabalarning boshqa 
yoʻnalishga oʻtib ketishiga oʻzim koʻmak 
berganman. Haligacha yoʻqlab, “Rahmat, ustoz, 

aslida, men oʻqituvchi ekanman”, deydiganlari 
bor. Shu maʼnoda, endi teatrlarimiz, ayniqsa, 
akademik teatrlar oʻz sohasining asl sohiblariyu 
umidli vakillarini amaliyotda, qaynoq jarayonda 

toblashiga umid qilamiz. 

Katta avlod vakilining ayni fikrlariga javoban 
teatr direktori Azim Mullaxonov akademik 

maqomi masʼuliyati endi butunlay yangicha 
ishlashni taqozo qilishini aytdi: 

— Davlatimiz rahbarining topshirigʻiga 
koʻra ishlab chiqilgan dastur asosida 
2025-2030-yillarda “Milliy qahramon” va “Inson 

qadri uchun” mavzularida turkum spektakllar 

yaratish nazarda tutilmoqda. Buni bajarishda 

imkon qadar xalqimiz orasidagi qahramonlar 

siymosini yaratishga harakat qilyapmiz. 2024-

yil teatrimiz uchun ham quvonchli, ham unumli 

boʻldi. Zero, shogirdlarini algebra fanidan butun 
dunyoga tanitgan qorakoʻllik Toʻxtamurod 
Jumayev haqidagi spektaklimizni tomoshabinlar 
juda katta qiziqish bilan qabul qildi. Qoʻchqor 
Norqobil qalamiga mansub, Doston Haqberdiyev 

sahnalashtirgan “Osmon hamma gapni eshitadi” 

spektakli ham iliq kutib olindi. Spektakl 

Afgʻonistondagi janglarda qatnashib, yarador 
boʻlgan oʻzbekistonlik yigit haqida. U ayni 
kunning dolzarb mavzusiga aylangan “Yashil 

makon” yaratish orzusi bilan vatanga qaytadi. 

Biroq bu yoʻlda koʻplab sansolarliklarga duch 
keladi. Niyati ezgu boʻlgani bois, baribir oldiga 
qoʻygan maqsadiga erishib, katta bir archazor 
yaratadi. Bu bilan tomoshabinlar orasida mana 

shunday ezgu ishlarga esh boʻladiganlarga 
salgina kuch bagʻishlagan boʻlsak, baxtiyormiz. 

Ha, endi teatr jamoasidan yuqori saviyali 

namoyishlar, umuman, har jabhada katta 

natijalar kutiladi. Oʻylaymizki, ijodiy jamoa bu 
yoʻlda jipslashib, ishonchni  oqlaydi. 

Muammolar yechimidan 
minnatdorlik natijada 

koʻrinadi
Boy repertuari bilan doimiy muxlislariga 

ega Oʻzbekiston davlat drama teatriga kelgan 
tomoshabin binoning yangi qiyofasidan 

zavqlanadi. “Boʻlar ekan-ku”, deb yuborasiz 
beixtiyor. Teatr binosining tashqi koʻrinishi 
va foyelar restavratsiya qilindi. Qoʻl mehnati 
namunalari, pannolar xuddi yangidan 

ishlangandek. Tomoshabinlar uchun 

qoʻyilgan yumshoq oʻrindiqlar foyega koʻrk 
bergan. Ayniqsa, tomosha zalidagi yangi, 

qulay oʻrindiqlar koʻzni quvnatadi. Teatr 
direktori oʻrinbosari Sardor Mansurov bergan 
maʼlumotlarga koʻra, 2024-yilning 1-aprelidan 
20-noyabrgacha jamoa mazkur bino ichidagi 

tomoshalarni toʻxtatib, qoʻshma spektakllar, 
kichik gastrollar, chekka-chekka hududlarda 

namoyishlar oʻtkazdi. Prezident sovgʻasi 
sifatida taqdim etilgan yangi avtobus, Madaniyat 

vazirligi tomonidan berilgan zamonaviy yuk 

mashinasi bilan avvalgidek qiyinchiliklar 

boʻlmadi. 
“Doʻstlar klubi” doirasida teatrga biriktirilgan 

homiy — “Asakabank” AJning 2 milliard soʻm 
miqdoridagi mablagʻlari hisobidan, avvalo, 
moddiy-texnik baza yangilandi. Binoga 2 ta 

katta isitish qozoni oʻrnatildi. Eski yoritish 
moslamalari (ular ham atigi 34 ta boʻlgan) 79 
ta yangisiga almashtirildi. Grimxonalar yorugʻ, 
shinam. Xodimlar uchun har bir xonada yumshoq 

mebellar bor. Olimjon Salimovning “Bir kuni 

Nasriddin”, Fernando Arrabalning “Piknik” 

asari asosida 2 ta yangi spektakl tayyorlanib, 

badiiy kengash tasdigʻidan oʻtkazildi. Oʻz 
vaqtida taqdimot qilinmay qolgan har ikki 

spektakl premyeralari koʻtarinki ruhda oʻtdi. 
Ijodiy jamoa oldida yaratilayotgan sharoitlarga 

javoban qamishdan bel bogʻlab, betakror sahna 
asarlari yaratish vazifasi turibdi. 

Sardor Mansurovdan kelgusi rejalar haqida 

soʻraganimizda, 2025-yilda Alisher Navoiyning 
“Layli va Majnun” asari sahnalashtirilishini 

alohida aytib oʻtdi. Shuningdek, Gruziyaga 
gastrol safariga borish, Buyuk Britaniyaning 

Shekspir teatrida “Romeo va Julyetta” 
spektaklini namoyish qilish koʻzda tutilyapti. 
Bundan tashqari, teatrda yangi texnologik 

asarlar namoyishi ham yoʻlga qoʻyiladiki, bu 
tomoshabin oqimi ortishida, ayniqsa, yoshlarni 

jalb qilishda muhim omil boʻladi. 
Shuni aytish kerakki, muxlislar safi 

kengayishida teatrning yangicha targʻibot 
usullari ham muhim oʻrin tutyapti. Soʻnggi 
vaqtlarda teatrlar faoliyatini yoritishning 

zamonaviy usullari, ijtimoiy tarmoqlardan 

foydalanish kengaydi. Keyingi ikki-uch oyda 

teatr ijtimoiy tarmoqlari faoliyatida keskin 

jonlanish kuzatiladi. Shu paytgacha boʻlmagan 
mediajamoa tashkil qilindi. Jamoada alohida 
mobilograf shtati ham borki, bu faoliyat targʻibot 
taʼsirchanligiga xizmat qiladi. Qisqacha 
aytganda, teatr faoliyati yangi bosqichga 

koʻtarilmoqda. 

Oʻzbekistondan dunyoga 
salomlar eltayotgan dargoh
Musiqali teatr sanʼatimiz rivojida 

Qashqadaryo viloyati musiqali drama teatri 

oʻz oʻrniga ega. Teatr sahnasi — mashhur 
sanʼat ustalari, Oʻzbekiston xalq artistlari 
Farogʻat Rahmatova, Ikroma Boltayeva, 
Sharif Qobilov, Surʼat Poʻlatov kabilarning 
mashaqqatli mehnatining guvohi. Mohir 

rejissyor, sanʼat arbobi Bahodir Yoʻldoshev bu 
yerda “Nodirabegim” fojiasini sahnalashtirgan. 

Hozirgi kunda Olimjon Salimov, Karim 

Yoʻldoshev, Mansur Ravshanov, Isoq Toʻrayev, 
Asqar Xolmoʻminov kabi yetuk rejissyorlar 
sara spektakllarni sahnalashtirib kelmoqda. 

Bu esa teatrga zamonaviy, toza ruh olib kirish, 

aktyorlarning yangi qirralarini ochishga xizmat 

qilyapti. 

Yuqorida nomi tilga olingan dasturda 

davlat teatrlari jamoalari xalqaro festival va 

gastrollarda qatnashishi, ijodiy va yordamchi 

xodimlar xorijiy davlatlarning nufuzli 

teatrlarida mahoratini oshirishi ham koʻzda 
tutilgan. Shuningdek, zamonaviy teatr sanʼati 
yoʻnalishida xalqaro hamkorlikni rivojlantirish 
orqali yuksak badiiy-gʻoyaviy saviyaga ega 

sahna asarlarini yaratish belgilangan. Shundan 

kelib chiqib, 2024-yilda davlat teatrlarimiz 

34 ta xalqaro festival va gastrolda ishtirok 

etdi. 33 nafar ijodiy va yordamchi xodim 

xorijiy davlatlarda malakasini oshirdi. Keyingi 

yillarda xalqaro hamkorlik borasida yetakchilik 

qilayotgan Qashqadaryo viloyati musiqali 

drama teatri bu borada yana faollik koʻrsatdi. 
Xalqaro Onadoʻli teatr mukofotini taqdim etish 
komissiyasi tomonidan Oʻzbekiston teatrining 
xalqaro miqyosda turli mamlakatlar bilan 

munosabatlarni rivojlantirishga qoʻshayotgan 
ulkan hissasi uchun teatr direktori Oʻtkir 
Mahmatqulovga “Xalqaro teatr” mukofoti 

topshirildi. 

Turkiyalik rejissyor Nazif Uslu tomonidan 

Memet Baydurning “Yolgʻonchining rasmi” 
spektakli sahnalashtirildi. Aytish joizki, 

teatr jamoasi Turkiyada oʻtgan xalqaro 
teatrlar festivalida N.Gogolning “Tentakning 

yozmalari” spektakli bilan ishtirok etgan. 

Istanbuldagi XV Maltepa xalqaro teatrlar 

festivalida J.Molyerning “Xasis” spektaklini 
namoyish qilgan. “Festivalning eng yaxshi 

jamoasi”, “Eng yaxshi spektakl libosi” kabi 

nominatsiyalar, koʻplab eʼtiroflar unga shuhrat 
keltirdi. Turkiyaning teatr sohasidagi eng nufuzli 

“TIYATRO” gazeta-jurnalida teatr tarixi, buguni 

va istiqbolidan soʻzlovchi “Yangi Oʻzbekistonda 
Qashqadaryo teatri”, “Oʻzbekistondan salomlar” 
kabi maqolalar chop etildi. 

Fransiyalik taniqli rejissyor Kristof Fitreyer 

bilan kelgusi yillarda teatrda jahon klassik 

asarlaridan birini sahnalashtirishga kelishib 

olingani yana bir xalqaro hamkorlikka yoʻl ochdi. 
Braga shahri teatri badiiy rahbari, rejissyor Rui 

Madeyra tomonidan A.Chexovning “Taklif” va 
“Toʻy” asarlari asosida sahnalashtirilgan spektakl 
muhokamasida teatrning xalqaro miqyosdagi 

ishlari yuqori baholandi. Gruziyadagi XV 

xalqaro teatrlar festivalida esa uning “Hellados” 

spektakli “Eng yaxshi sahna dekoratsiyasi 

uchun” nominatsiyasini qoʻlga kiritdi.
— Ruminiya, Portugaliya va Ispaniya davlat 

teatrlari bilan oʻzaro aktyor va rejissyorlar 
almashinuvi, gastrollar va festivallarga 

taklif borasida kelishuvlarga erishdik. 

2025-2030-yillarda oʻndan ortiq aktyor va rassom 
chet elda malaka oshirishi rejalashtirilgan. 

Bundan tashqari, Ruminiya, Ispaniya, Italiya, 

Fransiya, Ozarbayjon, Tojikiston, Qozogʻiston 
va Markaziy Osiyoning boshqa davlatlari bilan 

ham keng madaniy aloqalar oʻrnatib, ijodiy 
geografiyamizni yanada kengaytirish rejalarimiz 
bor, — dedi teatr rahbari. 

Erishilayotgan yutuqlar zamirida aktyorlik, 

musiqa va xonandalik, sozandalik boʻyicha 

ustoz-shogird anʼanalari 
muhim oʻrin tutadi. Jamoada 
sulolaviy ijodkorlar mehnat 

qilayotgani sohadagi 

islohotlarga, teatrning 

ertasiga umid va ishonch 

ortayotganidan dalolat.

Yirik loyihalar ustida 
ishlanyapti

Madaniyat vazirligining Teatr va sirk sanʼati 
faoliyatini muvofiqlashtirish boʻlimi boshligʻi 
Husniddin Eshdavlatov bergan maʼlumotlardan 
ikki hissa quvondik. Yoʻq, bu balandparvoz gap 
emas. Chunonchi, uzoq vaqt teatrlar faoliyatida 
yechimini kutayotgan masalalar koʻp ekani 
haqida gapirib kelindi. Keyingi yillardagi 

islohotlar sabab teatrlar hayotida yangi davr 

boshlandi. Masalan, 2024-yil Namanganda 

qoʻgʻirchoq teatri tashkil etildi. Xorazm va 
Qashqadaryo viloyatlari qoʻgʻirchoq teatrlariga 
yangi bino qurib berildi. Shuningdek, 5 ta 

teatr kapital taʼmirlandi. Yuzdan ziyod yangi 
spektakl sahnalashtirildi. Tarixiy, zamonaviy va 

klassik asarlar, jumladan, Amir Temur, Beruniy, 

Uvaysiy, Zebuniso hayoti va faoliyatiga, 

askiyachilik va baxshichilikka bagʻishlangan 
sahna asarlari uchun 42 ta spektaklga 12,4 

milliard soʻm miqdorida davlat buyurtmasi 
berildi.

Davlat teatrlari va “Oʻzbeksirk” davlat 
muassasasi tomonidan Buyuk Britaniya, 

Italiya, Germaniya, Turkiya, Ozarbayjon, 

Janubiy Koreya, Rossiya va boshqa davlatlarga 
35 ta xorijiy gastrol va festival safari tashkil 

etildi. Qolaversa, xorijiy mutaxassislar bilan 

hamkorlikda spektakllar sahnalashtirilib, katta-

katta loyihalar ustida ish olib borilmoqda.

Soha faoliyatiga hissa qoʻshib kelayotgan 
ijodkorlar va dramaturglarni qoʻllab-quvvatlash 
maqsadida 2024-yilda sahnalashtirilgan 

sahna asarlari mualliflariga 1,2 milliard soʻm 
miqdorida mualliflik haqi toʻlab berildi. Teatrlar 
tomonidan yuzga yaqin mahalliy gas trol safari 

amalga oshirildi. Ularga 15 ta yuk mashinasi va 

3 ta avtobus foydalanish uchun topshirildi. 

* * *

Ha, barcha sohalar rivoji maʼnaviy yetuklikka 
bogʻliq. Bu bugun isbot talab qilmaydigan 
haqiqat. Demak, teatrning taʼsirchan kuchiga 
ehtiyoj ham ortib boryapti. Shunday ekan, 

teatrlar maʼnaviyatimizni toʻlaqonli shakllantira 
olishi, buning uchun imkoniyatlari yetarli 

boʻlishiga erishish kechiktirib boʻlmaydigan 
vazifa. 

Ayniqsa, soha vakillarining oylik maoshi 

oshishi teatrda faoliyat boshlamoqchi boʻlgan 
koʻplab yoshlarda umid uchqunlarini uygʻotdi. 
Alohida mukofotlar taʼsis etilayotgani esa 
professionallikni taʼminlashda muhim omil 
boʻlishi bilan ahamiyatli. Tajriba tariqasida 
2025-yilda 2 ta teatrga moliyaviy mustaqillik 

beriladigan boʻldi. Bu orqali mazkur teatrlarda 
texnologik spektakllar namoyish etishga sharoit 

yaratiladi, yaʼni eng zamonaviy texnologiyalar 
oʻrnatiladi. Tajriba oʻzini oqlasa, boshqa 
teatrlarda ham joriy etiladi. Bir soʻz bilan 
aytganda, bugun teatrlarning ertasi haqida 

gapirar ekanmiz, yangi va baland marralar 

koʻzlanayotganini eʼtirof etish kerak. 
Maqolani esa 14 yoshida oʻz uyida 

teatr tashkil etgan Konstantin Alekseyev 

(Stanislavskiy)ning quyidagi jumlalari bilan 

yakunlagimiz keldi: “Teatrdek muqaddas 

dargohga ishga kelinmaydi. Teatrda xizmat 

qilinadi va bu xizmat aktyorlarning insoniylik 

va fuqarolik burchidir. Teatr sanʼati orqali 
tomoshabinni maʼnaviy, maʼrifiy, badiiy, axloqiy 
tarbiyalash hamda ruhan poklash faol va halol 

xizmatni talab qiladigan muqaddas burchdir”.

Maqolani esa 14 yoshida oʻz uyida teatr tashkil 

etgan Konstantin Alekseyev (Stanislavskiy)ning 

quyidagi jumlalari bilan yakunlagimiz keldi: 

“Teatrdek muqaddas dargohga ishga kelinmaydi. 

Teatrda xizmat qilinadi va bu xizmat aktyorlarning 

insoniylik va fuqarolik burchidir. Teatr sanʼati orqali 

tomoshabinni maʼnaviy, maʼrifiy, badiiy, axloqiy 

tarbiyalash hamda ruhan poklash faol va halol 

xizmatni talab qiladigan muqaddas burchdir”.

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

